
Зыгъэхьэзырар
ЖЬЭКIЭМЫХЪУ Маринэщ.

КъБР-м и Парламентым и УнафэщI Его-
ровэ Татьянэ накъыгъэм и 27-м зи чэзу 
зэIущIэ иригъэкIуэкIащ. Абы депутатхэр 
щедэIуащ КъБР-м и бюджетыр 2020 гъэм 
зэрагъэзэ -щIам, республикэм и Консти-
туцэм халъхьэ зэхъуэкIыныгъэхэм, Къэ-
бэрдей-Балъкъэрым и щэнхабзэ, щIэны-
гъэ, узыншагъэр зыхъумэ, социальнэ Iэ-
натIэхэм я Iуэхутхьэбзэхэр къызэрызэра-
гъэпэщым и фIагъыр къызэрапщытам 
кърикIуам теухуауэ КъБР-м и Iэтащхьэм 
и отчётым, нэгъуэщIхэми. 

ЗЭIУЩIЭМ и пэм республикэм и Парла-
ментым и лIыкIуэу УФ-м и Федеральнэ 
Зэхуэсым ФедерацэмкIэ и Советым хэт 
Ульбашев Мухьэрбий  КъБР-м и Парла-
ментым и УнафэщIым и къуэдзэ Жанатаев 
Сэлим иритащ «Парламентаризмэм зе-
гъэужьыным хэлъхьэныгъэ зэрыхуищIым 
папщIэ» щIыхь дамыгъэр. Ульбашевым 
жиIащ ар ФедерацэмкIэ Советым и дамы-
гъэ нэхъыщхьэу зэрыщытыр икIи парла-
ментаризмэм зегъэужьынымрэ УФ-м и ха-
бзэхэр егъэфIэкIуэнымрэ зи зэ фIэкI хэ-
зылъхьэхэм зэрыратыр.

Егоровэ Татьянэ Жанатаев Сэлим ехъуэ-
хъуащ икIи къыхигъэщащ республикэм и 
депутатхэм апхуэдэ гулъытэ зэпымыууэ 
ФедерацэмкIэ Советым къазэрыхуищIыр 
зэрагуапэр.

Депутатхэр хэплъащ «КъБР-м и Консти-
туцэм халъхьэ зэхъуэкIыныгъэхэм ятеу-
хуауэ» КъБР-м и законым и проектым и 
етIуанэ еджэгъуэм. Егоровэ  Татьянэ жиIащ 
законопроектым еджэгъуищкIэ едэIуэну 
къызэрыхалъхьар. Абы теухуауэ КъБР-м и 
Парламентым Законодательствэмрэ щIы-
пIэ унафэр зехьэнымкIэ и комитетым и 
унафэщI Мэлбахъуэ Борис къыщыпса-
лъэм жиIащ законопроектым и япэ еджэ-
гъуэр мэлыжьыхьым и 29-м зэре кIуэ кIар 
икIи ар депутатхэм къызэращтар. Депутат-
хэм законопроектыр даIы гъащ.

ЗэIущIэм япэ еджэгъуэу щедэIуащ 
 «КъБР-м и муниципальнэ щIыналъэ хэр 
 зэ Iузэпэщ зэращI Iуэхухэр зэраубзыхум теу-
хуауэ» КъБР-м и законым и проектым.

Депутатхэр арэзы техъуащ «КъБР-м и 
бюджетыр 2020 гъэм зэрагъэзэщIам теу-
хуауэ» КъБР-м и законым и проектым.

- Къэбэрдей-Балъкъэр Республикэм 2020 
гъэм и хэхъуэр сом мелард 50,8-рэ хъуащ, 
къигъэсэбэпар - сом мелард 48,7-рэщ. 
Про фицитыр сом меларди 2 мэхъу. Нало-
гымрэ нэгъуэщI хэ хъуэхэмрэ процент 
 99,6-кIэ дгъэ зэ щIащ, - жиIащ КъБР-м фи-
нансхэмкIэ и министр Лисун Еленэ. - Нэ-

гъабэ зымыгъэзэж хэхъуэу республикэм 
къы Iэрыхьащ сом мелард 38,7-рэ. Къыхэ-
гъэщыпхъэщ 2020 гъэм федеральнэ 
 бюджетым къыхэкIыу щIыналъэ бюдже-
тымрэ цIыхухэм я улахуэмрэ зэгъэзэхуэ-
ным ехьэлIауэ  республикэм къыIэрыхьа 
дэIэпыкъуныгъэхэм къищынэмыщIа, сы-
ма джэщ хэм хухаха дотацэ къызэрыдатари 
(сом мелуан 347,2-рэ хъууэ). Налогымрэ 
нэгъуэщI хэхъуэхэмрэ къы хэ кIар зэгъэ-
зэхуэжыным тещIыхьауэ сом мелуан 814-рэ 
дотацэу диIащ, коронавирусым пэщIэ ты-
ным ехьэлIа лэ жьыгъэхэр къызэгъэпэ щы-
ным и Iуэхум сом мелуани 136,7-рэ хуха-
хащ. Субсидиехэр сом мелард 13,1-кIэ 
дгъэ зэщIащ. Абы щыщу сом меларди 4,2-р 
хуэдутIыпщащ зи ныбжьыр  илъэси 3-м 
къыщыщIэдзауэ илъэси 7 хъу сабийхэм 
мазэ къэс зэрызащIэдгъэкъуам. Сом ме-
лард 1,7-рэ хъу субсидиер пенсэм дыщIа-
гъу социальнэ ахъшэхэм хуэдутIыпщащ, зы 
ме лардрэ мелуан 300-р - мэкъумэшхэкI 
къыщIэзыгъэкIхэм защIэгъэкъуэным. Суб-
венцэхэр сом меларди 4,9-рэ  хъуащ. Абы 
щыщу лэжьапIэншэхэм зэ рызащIэд гъэ-
къуар сом меларди 2,1-рэ мэхъу, сабий 
япэу къызыхэхъуа унагъуэхэм псоми зэхэту 
сом мелард 1,2-рэ еттащ. Къэбгъэлъа-
гъуэмэ, 2020 гъэм республикэм къи-
гъэсэбэпа сом мелард 48,7-м и процент 
 75-р (сом мелард 36,5-р) социальнэ мы-
хьэнэ зиIэ Iуэхугъуэхэм тедгъэкIуэдащ, - 
жи Iащ министрым.

КъыкIэлъыкIуэу КъБР-м ФIэкIыпIэ зи-
мыIэ медицинэ страхованэмкIэ щIы налъэ 
фондым и унафэщI Бгъэжь нокъуэ Зурия-
ти тепсэ лъы хьащ IуэхущIапIэм и бюдже-
тыр 2020 гъэм зэрагъэзэщIам. Абы зэры-
жиIамкIэ, IуэхущIапIэм и хэхъуэр процент 
99,9-кIэ ягъэзэщIащ, 2019 гъэм елъы тауэ 
субвенцэр проценти 7,1-кIэ нэхъыбэ  хъуащ. 

КъБР-м лэжьыгъэмрэ социальнэ дэIэпы-
къуныгъэмкIэ и министр Асанов Алим къе-
джащ Къэбэрдей-Балъкъэрым и щэнхаб-
зэ, щIэныгъэ, узыншагъэр зыхъумэ, со-
циальнэ IэнатIэ хэм я Iуэхутхьэбзэхэр 
 къы зэ рызэрагъэпэщым и фIагъыр къызэ-
рапщытам кърикIуам теухуауэ КъБР-м и 
Iэтащ хьэм и отчётым.

Депутатхэр арэзы техъуащ 2021 гъэм и 
япэ мазищым республикэм и бюд жетыр 
зэрагъэзэщIам теухуауэ КъБР-м и Прави-
тельствэм и отчётми.

КъБР-м и Парламентым и Жылагъуэ со-
ветым хагъэхьащ Гугу Владимиррэ Токъ-
макъ Азикрэ. 

БАГЪЭТЫР Луизэ.

Адыгейми, Къэбэрдей-Балъкъэрми, Къэрэшей-
Шэрджэсми я цІыхубэ тхакІуэ, СССР-м, Урысей Фе-
дерацэм, Адыгэ Республикэм я къэрал саугъэтхэм, 
Шолохов Ми хаил и цІэкІэ щыІэ, ДАХ-м я дунейпсо 
саугъэтхэм, Островский Николай и цІэкІэ щыІэ сау-
гъэтым я лау реат МэшбащІэ Исхьэкъ и ныбжьыр 
нобэ илъэс 91-рэ ирокъу.

МЭШБАЩІЭ Исхьэкъ 1930 гъэм накъыгъэм и 28-м 
Уарп Іуфэ Іус адыгэ къуажэжьым, ЩхьэщэхужкIэ зэ-
джэм, къыщалъхуащ. Щхьэхынэрэ псэлъабэрэ зэхуэ-
дэщ, жаIэ. А псалъэр щыщыгъупща, пщэрылъ зыщи-
щIыжам щытеплъэкъукIа зэи къэхъуагъэнкъым, тхьэ-
мадэ махуэм и гъащIэр Iуэху бащIэу къехь. ЩIэныгъэ 
нэхъыщхьэр Мэзкуу дэт Литературэ институтым щы-
зэригъэгъуэту щалъхуа Хэкум къызэригъэзэжрэ гуа-
щІафІэу икIи купщIафIэу лъэпкъ литературэм хуо-
лажьэ. КъикIуа литературэ гъуэгуанэр щызэщIэкъуауэ 
нэгъабэщ тхылъ тIощIрэ тхууэ зэхэт зэужьыр къыщы-
дигъэкIар. Ауэ тхакIуэ гумызагъэм и къалэмыр 
 игъэтIылъакъым - ар ноби матхэ, романыщIэм йо-
лэжь.

Тхылъ 70-м щІигъу зи Іэдакъэ къыщІэкІа МэшбащIэ 
Исхьэкъ адыгэ литературэм хуищІа хэлъхьэныгъэр 
инщ. Апхуэдэ дыдэу бгъуэщ икIи куущ иригъэкIуэкI 
жы лагъуэ лэжьыгъэри - гу зылъимытэ адыгэ гъащIэм 
щIагъуэ къыщыхъуркъым, лъэпкъым и гупсэм къип-
сэлъыкІыу, и блэкІамрэ и нобэмрэ зэпишэчу щІэблэр 
пщэдейм хуригъэплъэкІыу щытщ.

И щыхьэт тхылъхэр зы илъэскIэ гувауэ къыдихыу 
адыгэбзэм и губгъуэм псалъэр кърихыу къихьами, 
МэшбащIэр дунейм къыщытехьа илъэсыр иджы уб-
зыхуа хъуащи, щIэмкIи жьымкIи ди гуапэу дохъуэхъу 
нэхъыжь махуэу ди япэ итыну, и гулъытэр мыкIащ-
хъэу, и псалъэр мыубзэщхъуу, и гуащIэр щIэмыкIыу 
узыншэу икIи гукъеуэншэу тхуэпсэуну!

Урысей Федерацэм футболымкIэ и 
етIуанэ дивизионым и Япэ гупым щекIуэкI 
зэхьэ зэхуэм ипкъ иткIэ дыгъуэпшыхь 
Псыхуабэ щызэхэта зэIущIэм ап хуэдэ 
бжыгъэ къри кIуащ.

ДИ ЩIАЛЭХЭМ ящыщу я хьэрхуэрэгъу-
хэм топ хэр яхудигъэкIащ Хьэшыр Алан. 

Хэгъэ рейхэм тIэунейрэ къахэжаныкIащ Со-
ловьёв Дмитрий.

Джэгур зэрекIуэкIамрэ адрей коман-
дэхэм я зэIущIэхэм яужькIэ турнир табли-
цэм игъуэта теплъэмрэ ятеухуа тхыгъэ ди 
газетым тетынущ. 

ХЬЭТАУ Ислъам.

КъБР-м и Iэтащхьэ КIуэкIуэ Казбек 
накъыгъэм и 27-м хэтащ Урысей Фе-
дерацэм и Правительствэм щIыналъэ 
зыу жьыныгъэмкIэ и комиссэм и прези-
диумымрэ УФ-м Ухуэныгъэмрэ псэупIэ-
коммунальнэ хозяйствэмкIэ и минис-
терствэм и коллегиемрэ я зэIущIэм. Ар 
иригъэкIуэкIащ Урысейм и вице-пре-
мьер Хуснуллин Марат.

ЗЭIУЩIЭР екIуэкIащ селектор зэпы щIэ-
ныгъэ мардэм тету. Абы хэтащ Урысейм 
ухуэныгъэмрэ псэупIэ-коммунальнэ хо-
зяйствэмкIэ и министр Файзуллин Ирек, 
УФ-м Ухуэныгъэмрэ псэупIэ-коммунальнэ 
хозяйствэмкIэ и министерствэм къегъэ-
щIылIауэ лажьэ Жылагъуэ советым и 
тхьэмадэ Степашин Сергей, Къэ зыбж 
 палатэм и къэпщытакIуэ Орловэ Свет-
ланэ, коллегием щыщхэр.

«Кризис лъэхъэнэм щхьэкIи къэ мынэу, 
ухуэ ныгъэ IэнатIэм 2020 гъэм ехъулIэны-
гъэфIхэр зыIэригъэхьащ. Ухуэныгъэу ира-
гъэкIуэкIыр нэхъ мащIэ хъуа къым Прези-
дентым и дэIэпыкъуныгъэм рэ къащта 
программэхэмрэ я фIыгъэкIэ. Илъэс 
кIуам псэупIэу ятар 2019 гъэм яхузэфIэкIа-
хэм щIигъуащ икIи метр зэбгъузэнатIэ 
мелуан 82,2-рэ хъуащ. 2021 гъэм къыт-
пэщыт къалэнхэм ящыщу нэхъ къыхэз-
гъэщыну сыхуейщ инфраструктурэм зе-
гъэужьыныр. «Инфраструктурное меню» 
зыфIаща Iуэхум и фIыгъэкIэ щIыналъэ-
хэм Iэмал ягъуэтынущ инфраструктурэ 
проект инхэр зэрыпхагъэкIын дэIэпы-
къуныгъэ къыдахыну», - къыхигъэщащ 
Урысей Федерацэм и Правитель ствэм и 
УнафэщIым и къуэдзэ Хуснуллин Марат.

УФ-м ухуэныгъэмрэ псэупIэ-комму-
нальнэ хозяйствэмкIэ и министр Файзул -
лин Ирек къыщыпсалъэм зэхилъхьэжащ 
2020 гъэмрэ 2021 гъэм и япэ мазищымрэ 
зэфIагъэкIа лэжьыгъэхэр, апхуэдэуи 
 ухуэ ныгъэ IэнатIэмрэ псэупIэ-коммуналь-
нэ комплексымрэ зэрызрагъэужьыну я 
мурадхэми къытеувыIащ. Абы къыхигъэ-
щащ къэралым и Президентым цIыхухэр 
жьы дыдэ хъуа псэупIэхэм къыщIэгъэIэп-

хъукIыным гулъытэшхуэ зэрыхуищIыр. 
2020 гъэм апхуэдэ унэхэм къыщIагъэкIащ 
цIыху мини 128-м щIигъу икIи псэупIэ 
 метр зэбгъузэнатIэ мелуанитIым щIигъум 
ахэр ягъэIэпхъуащ.

УФ-м Ухуэныгъэмрэ ЖКХ-мкIэ и ми-
нистерствэм пещэ къэрал проектхэм щы-
гъэбелджыла къалэнхэр гъэзэщIэным 
хуэунэтIа Iуэхухэм.

Къэбэрдей-Балъкъэрым 2021 гъэм лэ-
жьыгъэшхуэ щокIуэкI «ПсэупIэмрэ къалэ 
кIуэцIым и зэIузэпэщыгъэмрэ» проектым 
хыхьэу. Абы щыщщ 2017 гъэм и щIы шы-
лэм и 1-м и пэ къихуэу кхъахэ хъуауэ къа-
лъыта унэхэм щIэсхэр а псэупIэхэм къы-
щIэгъэIэпхъукIыным хуэунэтIа програм-
мэр и пIалъэр къэмысу зэрагъэзэщIар. 
Дызэрыт илъэсым жьы хъуа унэ метр 
 зэбгъузэнатIэ мин 13-м щIигъум щыпсэу-
хэр къыщIагъэIэпхъукIыну я гугъэщ, ап-
хуэдэ щIыкIэкIэ псэупIэхэр иратынущ 
цIыху 788-м. 

ПсэупIэ ухуэн IэнатIэм дызэрыт илъэ-
сым метр зэбгъузэнатIэ мин 513-рэ щаты-
ну я мурадщ, мы гъэм и япэ мазищым 
хьэзыр ящIащ метр зэбгъузэнатIэ мин 
41,5-рэ. Ар илъэс кIуам а пIалъэм 
 ирихьэлIэу яхузэфIэкIам нэхърэ процент 
11,3-кIэ нэхъыбэщ. Къалэм тыншыпIэхэр 
къы щызэгъэпэщыным хуэгъэза проек-
тым ипкъ иткIэ муниципальнэ зэгухьэны-
гъэ 40-м цIыху зэхуэсыпIэу 32-рэ, фэтэр 
куэду зэхэт унэхэм я пщIантIэу 89-рэ 
зэIузэпэщ щащIыну я мурадщ.

«Псы къабзэ» проектым хыхьэу жылэ-
хэм псы шэным, къагъэсэбэпахэр къыIу-
шыным теухуа лэжьыгъэхэр мы зэманым 
объект 18-м щокIуэкI, иджыри зы объек-
тым теухуа зэгурыIуэныгъэр зэращIы-
лIэну ягъэхьэзыр. Абы нэмыщI, цIыху хэр 
псыкIэ къызэгъэпэщыным хуэгъэпса 
 объектхэм я проектхэр зэхэлъхьэным 
 трагъэкIуэдэн папщIэ муниципальнэ 
 зэгухьэныгъэхэм хухахащ сом мелуан             
47-рэ.

КъБР-м и Iэтащхьэмрэ
Правительствэмрэ я пресс-IуэхущIапIэ.

«Къэбэрдей-Балъкъэр Республикэм и мэкъумэш IэнатIэм щIыхь зиIэ и лэжьакIуэ» 
цIэ лъапIэр Сэхъурокъуэ Хь. Хь. фIэщыным и IуэхукIэ
Къэбэрдей-Балъкъэр Республикэм

и Iэтащхьэм и Указ
Илъэс куэд хъуауэ хьэлэлу зэрылажьэм папщIэ «Къэбэрдей-Балъкъэр Республикэм и 

мэкъумэш IэнатIэм щIыхь зиIэ и лэжьакIуэ» цIэ лъапIэр фIэщын Сэхъуро къуэ Хьэу -      
тий Хьэзрит и къуэм - «Ветеринар, фитосанитар кIэлъыплъыныгъэмкIэ федеральнэ 
 къулыкъущIапIэм и Къэбэрдей-Балъкъэр референт центр» къэрал  бюджет IуэхущIапIэм 
и унафэщIым.

   Къэбэрдей-Балъкъэр Республикэм
   и Iэтащхьэ                                                            КIУЭКIУЭ  Казбек
Налшык къалэ
2021 гъэм накъыгъэм и 27-м
№56-УГ

УФ-м и Правительствэм
щIыналъэ зыужьыныгъэмкIэ

и комиссэм и зэIущIэм

Сату-экономикэ, щIэныгъэ-техническэ щэнхабзэ, 
нэгъуэщI IэнатIэхэми щызэдэлэжьэным теухуауэ 

Къэбэрдей-Балъкъэр Республикэм и
Прави тельствэмрэ Удмурт Республикэм и

Правительствэмрэ зэращIылIэ зэгурыIуэныгъэм и 
проектым и IуэхукIэ

Къэбэрдей-Балъкъэр Республикэм и 
Правительствэм и Унафэ

2021 гъэм накъыгъэм и 20-м                  Налшык къалэ
№109-ПП

Къэбэрдей-Балъкъэр Республикэм и Правительствэм 
унафэ ещI:

1. Къэбэрдей-Балъкъэр Республикэм и Правитель ст-
вэмрэ Удмурт Республикэм и Правительствэмрэ зэры зэ-
дэлэжьэнум теухуауэ зэращIылIэ зэгурыIуэныгъэм и про-
ектыр дэIыгъын икIи ар Къэбэрдей-Балъкъэр Республи-
кэм и Iэтащхьэр хэплъэн папщIэ хуегъэхьын.

2. Къэбэрдей-Балъкъэр Республикэм и Iэтащхьэм 
елъэIун а ЗэгурыIуэныгъэм Iэ щIидзыну.

         Къэбэрдей-Балъкъэр Республикэм и
         Правительствэм и УнафэщI            МУСУКОВ Алий

Лъэпкъым и шу пашэ 
МэшбащIэ Исхьэкъ

«Мэшыкъуэ-КМВ» - «Спартак-Налшык» - 2:2

КъБР-м и Iэтащхьэ КIуэкIуэ Казбек 
ири гъэкIуэкIащ зи чэзу «муниципальнэ 
сыхьэт» зэIущIэр.

АБЫ хэтащ КъБР-м и Правительствэм и 
УнафэщI Мусуков Алий, КъБР-м и Iэта-
щхьэм и Администрацэм и УнафэщI 
Къуэ дзокъуэ Мухьэмэд, КъБР-м ухуэны-
гъэмрэ псэупIэ-коммунальнэ хозяйствэм-
кIэ и министр Бэрбэч Алим, муници-
пальнэ зэгу хьэныгъэхэм я администра-
цэхэм я Iэтащхьэхэр.

Мусуков Алий зэIущIэм хэтхэр щы -
гъуазэ ищIащ лъэпкъ проектхэр гъэзэщIа 
зэрыхъу щIыкIэм. Республикэм и жылэхэр 
псыкIэ къызэгъэпэща зэрыхъум ехьэлIа 
Iуэхухэр зэпкърахащ.

КIуэкIуэ Казбек къыхигъэщащ респуб-
ликэм щыпсэухэм иджыпсту ирикъуу псы 
зэрамыгъуэтым теухуауэ цIыхухэр зэрыт-
хьэусыхэр.

«А Iуэхум кIэлъыплъыпхъэщ икIи ап-

хуэдэ дэтхэнэ зы мыарэзыныгъэри зэхэ-
гъэкIауэ хэкIыпIэ къыхуэгъуэтын хуейщ», 
- къыхигъэщхьэхукIащ КъБР-м и Iэта-
щхьэм. ЩIыналъэм и УнафэщIым зыхуэ-
фащэ IэнатIэхэм пщэрылъ ящищIащ 
псыр гуэшыныр зи къалэн IуэхущIапIэхэм 
я лэжьыгъэр къы зэрызэгъэпэща щIыкIэр 
щIыналъэ псоми къыщапщытэну.

ЗэIущIэм къыщыхагъэщащ зэIузэпэщ 
ящIыну щIыпIэхэр гъэбелджылыным теу-
хуа Урысейпсо IэIэтым нэхъ жыджэру 
 хэтхэм Къэбэрдей-Балъкъэрыр зэращы-
щыр. 2022 гъэм зыхуей хуагъэзэну щIы-
пIибл къыхахын хуейщ. КъБР-м и Iэтащ-
хьэ КIуэ кIуэ Казбек гулъытэ хэха хуищIащ 
IэIэтыр зэфIэкIа нэужь абы кърикIуахэм 
япкъ икIэ зэгурыIуэныгъэхэр зэщIылIэным 
щIадзэн зэрыхуейр, лэжьыгъэхэм нэхъ 
пасэу яужь ихьэн хуэдэу.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек
иригъэкIуэкIащ «муниципальнэ сыхьэт»

КъБР-м щыщ жылагъуэ 
лэжьакIуэ, хьэрычэтыщIэ, 
ме ценат Джэрыджэ Хьэ-
сэн и ныбжьыр илъэс 71-
рэ ирокъу.

Урысей актёр, УФ-м 
щIыхь зиIэ и артист Панин 
Андрей къызэралъхурэ 
илъэс 59-рэ ирокъу.

Совет фигуристкэ цIэ-
рыIуэ, Европэ, дунейпсо 
зэ пеуэ куэдым бжьыпэр 
мы зэ-мытIэу щызыубыда, 
Олимп Джэгухэм тIэуней-
рэ я чемпионкэ хъуа Гор-
деевэ Екатеринэ и ныб-
жьыр илъэс 50 ирокъу.

Урысей актрисэ, УФ-м 
щIыхь зиIэ и артисткэ Ми-
роновэ Марие и ныбжьыр 
илъэс 48-рэ ирокъу.

Урысей гимнаст цIэрыIуэ, 
Олимп Джэгухэм плIэней-
рэ я чемпион Немов 
Алексей и ныбжьыр илъэс 
45-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 24 - 25-рэ, жэщым гра-
дус 14 - 15 щыхъунущ.

2020 гъэм зэфIагъэкIамрэ
зэхъуэкIыныгъэхэмрэ

Дунейпсо Адыгэ Хасэм и тхьэмадэ 
СЭХЪУРОКЪУЭ Хьэутий, ДАХ-м и вице-прези-

дент ЩОДЖЭН Iэминат, ЩIэныгъэхэмкIэ 
Дунейпсо Адыгэ Академием и тхьэмадэ 

КЪАНОКЪУЭ Арсен, ЩIДАА-м и вице- 
президент ХЬЭФIЫЦIЭ Мухьэмэд, ХьэтIохъу-

щокъуэ Къазий и цIэр зезыхьэ Адыгэбзэ 
Хасэм и тхьэмадэ ТАБЫЩ Мурат.

Ныбэм  имылъмэ,  нэр  плъэркъым.
Лъэпкъ Iущыгъэ:

Гъунапкъэхъумэм и ма-
хуэщ. 1918 гъэм Ленин 
Вла димир Iэ щIидзащ гъу-
напкъэхъумэ гупхэр къы-
зэгъэпэщыным теухуа 
 уна фэм. Япэу къызэрагъэ-
пэщар Ищхъэрэ-КъухьэпIэ 
гъу напкъэхъумэ окру-
гырщ. Гъунапкъэхъумэм и 
махуэр ди гъусэу ягъэлъа-
пIэ Белоруссиеми, Къыр-
гъызми, Украинэми.

Азербайджан Республи-
кэм и щхьэхуитыныгъэм 
и махуэщ

Армение Республикэм и 
лъэпкъ махуэшхуэщ - 
къэ ралыгъуэ щигъуэта 
ма хуэр егъэлъапIэ

1923 гъэм Адыгейм и 
профсоюзхэм я зэгухьэны-
гъэр къызэрагъэпэщащ.

1927 гъэм Совет Союзым 
и тыкуэнхэм къыщIалъ-
хьащ маркэхэр зытет япэ 
конвертхэр.

1928 гъэм Мейкъуапэ 
къы щызэIуахащ Адыгейм 
и тхылъ тедзапIэр.

1938 гъэм СССР-м Мур-
манскэ областыр къыщы-
зэрагъэпэщащ.

1987 гъэм Москва и  Утыку 
плъыжьым деж къыще-
тIысэхащ ФРГ-м щыщ Руст 
Матиас и кхъухьлъатэр. А 

къэхъукъащIэ къызэ ры мы-
кIуэр - СССР-м и гъунап-
къэр апхуэдэу тыншу къы-
зэрызэпаудыфар, дауи, 
лъэужьыншэ хъуакъым со-
вет дзэ къулыкъущIэхэм я 
дежкIэ. я къулыкъухэм тра-
гъэкIауэ щытащ кэралым 
зыхъумэжыныгъэмкIэ и 
ми нистр Соколов Сергей, 
ПВО дзэхэм я командую-
щэ нэхъыщхьэ Колдунов 
Александр, нэгъуэщI офи-
цер 300-ми къуэды зэмы-
лIэужьыгъуэхэр тралъхьат.

1997 гъэм УФ-мрэ Укра-
инэмрэ Киев Iэ щытра-
дзащ Тенджыз ФIыцIэ 
фло тыр зэрагуэшыну щIы-
кIэм теухуа унафэм.

Киноактёр, КъБР-м и 
цIыхубэ артист, КъБР-м и 
Къэрал саугъэтым и лау-
реат Молей Барэсбий 
къы зэралъхурэ илъэс 91-
рэ ирокъу.

АР-м, КъБР-м, КъШР-м я 
цIыхубэ тхакIуэ, СССР-ми 
УФ-ми я Къэрал саугъэт-
хэм, Шолоховым и цIэр 
зезыхьэ, ДАХ-м я саугъэт-
хэм я лауреат, Адыгэ Рес-
публикэм и Гимныр зытха, 
Урысейм ЛэжьыгъэмкIэ и 
ЛIыхъужь МэшбащIэ Ис-
хьэкъ и ныбжьыр илъэс 
91-рэ ирокъу.

Абы  дегъэпIейтей

Лъэпкъ  газетхэм  
я  гукъеуэхэр

Зи хабзэм бзыпхъэ трах Хьэтуей жылэ

Жэщи махуи плъырхэр
Гъунапкъэ хъу мэм  и махуэ

Вэсэмахуэ Владикавказ щекIуэкIащ 
лъэпкъ газетхэр нобэ зыIууэ гугъуехьхэм-
рэ ахэр къызэнэкIынымкIэ лэжьыпхъэ-
хэмрэ ятеухуа етIуанэ дунейпсо щIэны-
гъэ-практикэ конференц. Абы жыджэру 
хэтащ икIи купщIафIэу къыщыпсэлъащ 
Къэбэрдей-Балъкъэрым икIахэри.

ИДЖЫ етIуанэу конференцыр къызэзы-
гъэпэщ Осетие Ищхъэрэ - Аланием Печа-
тымрэ хъыбарегъащIэ IэнатIэхэмкIэ и коми-
тетымрэ Хетагуровым и цIэр зезыхьэ Осе-
тие Ищхъэрэ къэрал университетым журна-
листикэмкIэ и факультетымрэ зэIущIэм 
хэт хэм мы гъэм зрагъэубгъуащ, Къэбэр-
дей-Балъкъэрым щыщхэри ирагъэбла-
гъэри. Ди республикэм и хъыбарегъащIэ Iэ-
натIэхэм я цIэкIэ абы щыIащ КъБР-м Щэн-
хабзэмкIэ и министерствэм и IэщIагъэлI нэ-
хъыщхьэ-къэпщытакIуэ Мэремыкъуэ 
Элеонорэ, «Адыгэ псалъэ», «Заман» га зет-
хэм я редактор нэхъыщхьэхэм я къуэдзэхэу 
Жыласэ Заурбэчрэ Жангуразовэ Нэжэ-
батрэ. 

ХьэщIэхэмрэ конференцым хэтхэмрэ 
фIэхъус псалъэхэмкIэ Осетие Ищхъэрэ - 
Аланием Печатымрэ хъыбарегъащIэ Iэна-
тIэхэмкIэ и комитетым и унафэщI Фидаров 
Юрэ гуапэу иригъэблэгъа иужькIэ, зэIущIэр 
езыгъэкIуэкI Хетагуровым и цIэр зе зыхьэ 
Осетие Ищхъэрэ къэрал университетым 
журналистикэмкIэ и факультетым и декан 
Хабаловэ ФатIимэ утыкур хуит яхуищIащ 
къэпсэлъэнухэм. Апхуэдэхэр куэдт икIи 
пщыкIутхум нызэрыхьэст. Дэтхэнэри къы-
зэхуэсахэм ядэгуэшэну хуейт куэд щIауэ зы-
гъэпIейтей Iуэхугъуэхэм. Къапщтэмэ, «Ра-
дзинад» осетин газетым и редактор нэ-
хъыщхьэ Хозиев Борис тепсэлъыхьащ 
лъэпкъ хъыбарегъащIэ IэнатIэм нобэ къы-
зэщIиубыдэ цIыхухэм хэпщIыкIыу зэ-
рыхэщIам, «Осетие Ипщэр нобэ» МИА-м и 
редактор Цховребовэ Залинэ и гугъу 
ищIащ я республикэм ехьэлIа Iуэхугъуэхэр 
зэ темыхуэу СМИ-м къызэрыщагъэлъа-
гъуэм, Осетие Ищхъэрэ - Аланием и Журна-
листхэм я зэгухьэныгъэм и тхьэмадэ, 
ВГТРК-м а республикэм щиIэ къудамэм и 
унафэщI Кусов Тимур зи IэщIагъэм пэрыт 
ди лэжьэгъухэм яхэлъын хуей хабзэмрэ 
нэмысымрэ, Хетагуровым и цIэр зезыхьэ 
Осетие Ищхъэрэ къэрал университетым 
журналистикэмкIэ и факультетым и ка-
федрэм и унафэщI Бабочиевэ Мадинэ 
цIыхубэ хъыбарегъащIэ IэнатIэхэм папщIэ 
лъэпкъ IэщIагъэлIхэр зэрыхуагъэхьэзыр 
щIы кIэм. КъаIэта Iуэхугъуэхэм ящыщщ 
куэдыр зыгъэпIейтей газетхэмрэ журнал-
хэмрэ Iэ тедзэныр зэрекIуэкI щIыкIэмрэ 
«Урысейм и пощтым» и лэжьэкIэмрэ, 
тхылъымпIэкIэ ягъэхьэзыр къыдэкIыгъуэ-
хэмрэ интернет-сайтхэм иралъхьэмрэ 
къызэрызэдэгъуэгурыкIуэм, нэгъуэщIхэми.

Генерал-майор Анзор Хьэту и 
къуажэр ТэрчкIэ къиIэпхъукIыу 
но бэ здэщыс щIыпIэм, Урыху 
псым и Iуфэм къызэрытIысрэ 
илъэси 170-рэ ирикъуащ. Тхыдэ 
къулейкIэ гъэнщIа гъуэгуанэ куп-
щIафIэ къикIуащ Хьэтуей жылэм. 
Къуажэм и цIэр фIыкIэ Iунуми Iей-
кIэ жаIэнуми зэлъытыжар абы и 
цIыхухэрщ. Шэч зыхэ мы лъы ж-
ращи, гуащIафIэщ хьэ туе йдэс хэр. 
Сыт хуэдэ зэманми сыт хуэдэ щы-
тыкIэ къихутами, ахэр къы щы-
щIэхуа къуажэм и тхыдэм къы-
хэхуа къым. Я пщIэр лъагэрэ я 
щIы хьыр яIыгъыжу илъэ си 170 
 гъуэгуанэр къызэ ра нэкIащ. 

ГЪАЩIЭЩIЭ ухуэнымкIи, Хэкум 
и щхьэхуитыныгъэм къыщхьэ щы-
жынымкIи, къакIуэ зэманым къыз-
дихь псэукIэм зыдегъэкIунымкIи 
яхузэфIэкI къагъэнакъым. Зи хаб-
зэм бзыпхъэ трах жылэжьщ 
 Хьэ туейр. Абы и нэхъыжь Iумахуэм 
я щапхъэр я гъуазэщ щIалэгъуа-
лэм. Зэрыгушхуэн цIыхушхуэхэри и 
мащIэкъым Хьэтуейм. Лэжьы-
гъэкIи, щIэныгъэкIи, спорт Iуэху-
хэмкIи зи цIэр къэралым щызы-
гъэIуа куэд къыдэкIащ жылэм. 
Яхэтщ абыхэм мымащIэу щIы хьы-
цIэ лъапIэхэр зыфIащахэри къэрал 
дамыгъэ лъа пIэхэмкIэ ягъэпэжа-
хэри.

Сытхэр и псэукIэ нобэ Хьэтуей 
къуа жэм? Сэ шэч къытезмыхьэу 
схужыIэнущ нобэ ар республикэм и 
къуажэ нэхъ зэIузэпэщ дыдэхэм 
зэращыщыр. Зыужьыныгъэш хуэ-
хэр и щIыб къыдэлъми, иужьрей 
илъэсищ-плIым хэпщIыкIыу зэре-
фIэкIуар къыпхуэмылъытэнщ. Зэ-
хъуэкIыныгъэшхуэхэр щекIуэкIащ 
абы: къуажэм дэт дэтхэнэ зы Iуэху-
щIапIэми зэгъэпэщыжыныгъэ лэ-
жьыгъэ инхэр щызэфIагъэкIащ. 
ЩIэуэ къыхэхъуахэм ящыщщ къуа-
жэ музейр. Апхуэдэу жылэм дэт 
IуэхущIапIэхэр зытет уэрамыр 
 щхъуантIагъэр ебэкIыу ягъэдэхащ, 
тетIысхьэпIэхэр щагъэуващ, зэмы-
фэгъуу зэщIэблэ псыутхыр Щэнха-
бзэмкIэ унэм и утым деж щытщ. 
Жылэдэсхэр зэрыгушхуэщ а уэра-
мым и дыхьэпIэм щагъэува 
 «ИугъащIэ Хьэтуей!» псалъэхэр зы-
тет аркэ дэгъуэр. Къуажэм и уэрам 
нэхъыщхьэм и кIыхьагъкIэ жыгы-
щIэ цIыкIухэр хасэщ. КъабзагъэкIэ 
республикэм и къуажэ псом йофIэкI 
жысIэкIи, егъэлея хъунукъым. 
 Ап хуэ дэ зыужьыныгъэфIхэр нобэ 
зы далъагъупхъэр 2016 гъэм къуа-
жэ администрацэм и унафэщIу 
ягъэува ДзыхьмыщI Анзорщ. Iэна-
тIэм щыпэрыхьа махуэм зыхуи-
гъэувыжа къалэныр, жылэм и 
псэукIэ зэ пэщым телэжьэныр, гъэ-
зэ щIэ нымкIэ хузэфIэкI къигъэна-
къым. И гуащIи и къаруи щымыс-
хьыжу Iуэхум зэрыхилъхьэр псы-
хэкIуадэ хъуакъым: иджыблагъэ 
Хьэтуей жылэм «2020 гъэм КъБР-м 
и къуа жэ нэхъыфI» республикэ зэ-
пеуэм япэ увыпIэр къыщихьащ.

Къуажэр илъэси 170-рэ хъуауэ а 
щIыпIэм зэрисым теухуа зэхыхьэр 
нэгъабэ ирагъэкIуэкIын хуейуэ щы-
тащ, ауэ пандемием апхуэдэ Iэмал 
къаритакъым. Иджы жылэм и 
илъэс бжыгъэ дахэри ар республи-
кэм и къуажэ нэхъыфI зэрыхъуари 
зы ящIыжри, махуэшхуэр Iэтауэ 
къызэрагъэпэщащ.

Адыгэ фащэ екIухэр зыщыгъ, 
лъэпкъ ныпыр зыIыгъ шууей щIа-
лэхэр пщэдджыжьым Хьэтуей 
къуа жэ дыхьэпIэм къыщежьэри, 
жы лэм и кIыхьагъыр зэщIагъэ-
хьащ. Къагъэзэжри, «Шагъдий» 
уэрэдым яшхэр щIагъэджэгукIыу, 
махуэшхуэр щызэхашэ, Бэрау Къэ-
ралбий и цIэр зезыхьэ уэрамми 
зыкъы щагъэлъэгъуащ. Зэхыхьэр 
къызэIуахащ къуажэ администра-
цэм и унафэщI ДзыхьмыщI Ан-
зоррэ Лэскэн районым и жылагъуэ 
советым хэт БищIо Юрэрэ. Жылэ-
дэсхэм махуэшхуэм фIы къаху-
дэкIуэну, дяпэкIи гуфIэгъуэ зэIущIэ 
куэд къуажэм щызэхашэну ехъуэ хъу-
ри, адэкIэ утыкур хуит хуащIащ 
ныбжьыщIэхэм. Сабий садым и 
гъэсэн цIыкIухэу Таз Эмиррэ Що-
пIытIэ Ланэрэ гъэхуауэ къеджащ я 
жылэжьым теухуа усэм. Абы къы-
пащэу ЩэнхабзэмкIэ унэм и къэ-
факIуэхэр утыкум къихьащ. Жылэ 
Анзор игъэзэщIа «Хьэтуей» уэрэ-
дым цIыхухэм я гукъыдэжыр нэхъ-
ри къызэщIиIэтауэ махуэшхуэм 
къуа жэм зыдиубгъуащ.

ЩIалэгъуалэр жыджэру хэтащ 
спорт зэхьэзэхуэхэм. Абыхэм я зэ-
фIэкI щагъэлъэгъуащ ентIыр дзы-
ным, кIапсэкIэ зэпекъуным, къызэ-
дэлъэным, футболым, боксым. Ап-
хуэдэу ентIыр дзынымкIэ бжьыпэр 
иубыдащ Бесчокъуэ Рэмэзан, 
кIапсэ зэпекъум пашэ щыхъуащ 
Дол Инал и гупыр, къызэдэлъэным 
щытекIуащ Джэджырэ Астемыр, 
футболым япэ увыпIэр къахьащ 
 къуажэкIэм щыпсэу щIалэгъуалэр 
зыхэта командэм. Боксым, я хьэ-
лъагъ кIэ зэщхьэщыгъэкIауэ, те-
кIуэ ныгъэр къыщахьащ ЩопIы-
тIэхэ Расулрэ Мусэрэ, ХьэщIэлI 
Идар, Къэжэр Ахьмэд (тренерыр 

Къэбэрдей-Балъкъэрым и нобэрей жур-
налистикэм лъэпкъ хъыбарегъащIэ Iэна-
тIэхэм щаIыгъ увыпIэм дунейпсо щIэныгъэ-
практикэ конференцым зыубгъуауэ щы-
тепсэлъыхьащ «Адыгэ псалъэ» газетым и 
редактор нэхъыщхьэм и къуэдзэ Жыласэ 
Заурбэч. Абы къызэхуэсахэр щыгъуазэ 
ищIащ ди республикэм и СМИ-м и тхыдэмрэ 
нобэмрэ, зыIууэ гугъуехьхэмрэ ахэр къызэ-
нэкIынымкIэ и Iуэху еплъыкIэхэмкIэ. Едэ-
Iуахэм ахэр яфIэхьэлэмэт къазэрыщы-
хъуам и щыхьэтщ доклад ищIын иуха 
иужькIэ упщIэ зэмылIэужьыгъуэ куэдкIэ 
зыкъы зэ рыхуагъэзам. Дэтхэнэ зыми хуэ-
фэщэн жэ уап игъуэтащ.

ЗэIущIэм и кIэухым къащтащ Лъэпкъ га-
зетхэр нобэ зыIууэ гугъуехьхэмрэ ахэр къы-
зэнэкIынымкIэ лэжьыпхъэхэмрэ ятеухуа 
етIуанэ дунейпсо щIэныгъэ-практикэ кон-
ференцым и чэнджэщхэр.

Я къалэн нэхъыщхьэр зэфIагъэкIа иужь-
кIэ Осетие Ищхъэрэмрэ Ипщэмрэ я хъы-
барегъащIэ IэнатIэхэм я футбол коман-
дэхэм я зэныбжьэгъугъэ зэIущIэ хьэлэмэт 
екIуэ кIащ. ИлъэситI ипэкIэ щыIам «ип-
щэхэр» зырыщытекIуам «ищхъэрэхэм» хуэ-
фэщэн жэуап иджы иратыжащ. 

Дунейпсо щIэныгъэ-практикэ конферен-
цым хэтахэм адэкIэ зыщрагъэплъыхьащ 
Осетием и щIыпIэ нэхъ дахэ дыдэхэм хиу-
быдэ Куржым пэгъунэгъу дыдэу щыт Фиаг-
дон щIыпIэм. ИужькIэ къагъэува Iэнэ 
берычэтым щаIэта хъуэхъухэм наIуэу къа-
гъэлъэгъуащ ди гъунэгъуфI осетинхэм пщIэ 
лъагэ къызэрытхуащIыр икIи Хетагуров 
Коста и «ФатIимэ» поэмэм и щIэдзапIэм 
адыгэ хэр игъэлъапIэу хэт Iыхьэм щыщ 
пычыгъуэ я нэхъыжьым къыщыхидзэм, ар 
адрей къызэхуэса куэдми гукIэ зэращIэр 
наIуэ къащIащ, къыдежьуун ирагъажьэри:

… Къэбэрдей хэкуу пщIэ зыхуащIым,
Мыбы щыгуапэщ хьэщIэ псори,
Зэуэным къыдэхуауэ цIыхухэм,
Загъэпсэхужу гуми псэми,
ЗрагъэшэщI я хъыбар нэхухэм.
Тетщ жыIэдаIуэу я лъэпкъ хабзэу
Нэхъыжьхэм я щIэин уахътыншэм…
Апхуэдэущ зэпыщIэныгъэмрэ зэкъуэ-

тыныгъэмрэ зэрагъэбыдэр, IэщIагъэм и 
щэхухэмкIэ зэрызэдэгуашэр. Абы къыпащэ-
ну я мурадщ гъэ къакIуэ Осетие Ипщэм щра-
гъэкIуэкIыну траухуа «Лъэпкъ газетхэр нобэ 
зыIууэ гугъуехьхэмрэ ахэр къызэ нэкIы-
нымкIэ лэжьыпхъэхэмрэ» ятеухуа ещанэ ду-
нейпсо щIэныгъэ-практикэ конференцым.

ХЬЭТАУ Ислъам. 
Сурэтым: Лъэпкъ газетхэр нобэ зыIууэ 

гугъуехьхэмрэ ахэр къызэнэкIынымкIэ 
лэжьыпхъэхэмрэ ятеухуа етIуанэ дуней-
псо щIэныгъэ-практикэ конференцым и 
къызэгъэпэщакIуэхэмрэ Къэбэрдей- 
Балъкъэрым икIахэмрэ.

Махуэшхуэ

Щэмей Арсенщ, Хьэтуей къу.), 
Пэрыт Ислъам, Борий Дамир, Къа-
гъырмэс Дамир, Мыкъуэ Алим, Мэ-
къуауэ Саид, Къунаш Айдамыр, Де-
унэж Алихъан (тренерыр Бесчокъуэ  
Рэмэзанщ, Анзорей къу.), Мамхэгъ 
Дамир, Ету Къантемыр, ХьэпащIэ 
Алим, Мэтей Азрет, Теркъул Алан, 
КхъуэIуфэ Андемыркъан (тре-
нерыр Бахъсэн Нур-Мухьэмэдщ, 
 Бахъсэн къ.) сымэ. 

Зэпеуэм бжьыпэр щызыубыда-
хэр, къыщыхэжаныкIахэр кубокхэм-
кIэ, щIыхь тхылъхэмкIэ, саугъэт-
хэмкIэ ягъэпэжащ.

ПщыхьэщхьэхуэкIуэу махуэш-
хуэм кърихьэлIахэр щызэхуэсащ 
ЩэнхабзэмкIэ унэм. 

- Нобэ догъэлъапIэ Хьэтуейр 
илъэс бжыгъэ дахэ зэрырикъумрэ 
республикэ зэхьэзэхуэм ипкъ иткIэ 
«КъБР-м и къуажэ нэхъыфI» цIэ 
лъапIэр къызэрытхуагъэфэщамрэ. 
Къуажэдэсхэм ди щхьэр лъагэу 
дэзыгъэлъагъуж махуэшхуэщ, ап-
хуэдэ ехъулIэныгъэм и щIыбагъ 
къыдэлъщ ди цIыхухэм я гуа-
щIэшхуэ, - жиIащ къуажэ админист-
рацэм и унафэщI ДзыхьмыщI Ан-
зор. - Илъэси 170-м къызэщIиубыдэ 
лъэхъэнэм Хьэтуейр зыужьыны-
гъэм и гъуэгум тету зэхъуэкIыныгъэ 
куэдым къызэпхрыкIащ, щекIуэкI 
лэжьыгъэкIи и цIыху пажэхэмкIи 
республикэм щыпэрытхэм хабжэу. 
Нобэ дыздынэса лъагапIэм и гугъу 
пщIымэ, ар псори дызэщIыгъуу 
зэдгъэхъулIа Iуэхущи, абы зи гуа-
щIэрэ зи къарурэ хэзылъхьа жы-
лэдэсхэм фIыщIэ яхузощI. ДэIэпы-
къуэгъу дызэхуэмыхъужатэмэ, ды-
зэ къуэмыуватэмэ, тхузэфIэкIыни 
щыIэу къыщIэкIынутэкъым. Ап хуэ-
дэу псалъэ гуапэхэр яхуэфащэщ 
чэнджэщ щхьэпэхэр къыдэзы хьэ-
лIа, къетхьэжьэ сыт хуэдэ лэжьы-
гъэми дытезыгъэгушхуа нэхъы-
жьыфIхэм. КъищынэмыщIауэ, 
къуа жэ гъащIэм жыджэру къыхы-
хьащ жылэм къыдэкIауэ къалэм 
щып сэухэри. Щхьэж и зэфIэкI 
елъытауэ ахэри сытым дежи зэры-
хъукIэ сэбэп къытхуохъу. «Дызэ-
къуэт мэ - дылъэщщ!» - а къыхуе-
джэ ныгъэм дыщIэту къуажэр доп-
сэу. ЗэфIэдгъэкIахэр мымащIэми, 
зэманым къалэныщIэхэр къытхуе-
гъэув, адэ кIи Iуэхушхуэхэр къыт-
пэщылъщ. Ди нэхъыжьхэм я щап-
хъэм дытету, абы къытхуагъэна ха-
бзэхэр ди Iэпэгъуу къуажэм и 
къэкIуэну дахэм адэкIэ дыхуэлэжьэ-
ну ди мурадщ. Хьэтуей къуажэр 
ефIэ кIуэну,  зэ Iузэпэщ псэукIэ 
дэлъыну, абы и цIыхухэм узынша-
гъэ быдэрэ къару мыкIуэщIрэ яIэну 
си гуапэщ.

Хъуэхъу дахэкIэ къуажэдэсхэм 
захуигъэзащ Лэскэн район адми-
нист рацэм и унафэщI Инжы джо-
къуэ Сэфарбий. Абы къыхигъэ-
щащ илъэси 170 гъуэгуанэр Хьэ-
туей жы лэм пщIэрэ щIыхьрэ иIэу 
къы зэрызэпичар, абы и блэкIам 
узэрыгушхуэн Iуэхугъуэшхуэхэри 
зэ рыхэ тыр, нобэрей и гъащIэри 
нэхъы фIым ухуэзыгъаплъэу зэры-
щытыр.

- Хьэтуейр цIыху гуащIафIэкIэ 
къу лейщ. Абы къыдэкIащ къуажэ 
цIыкIум и цIэр фIыкIэ къэрал псом 
щызыгъэIуа цIыхушхуэхэр, - жиIащ 
Инжыджокъуэм. - Абыхэм яхэтщ 

политикэ лэжьакIуэхэр, щIэны-
гъэлIхэр, тхакIуэхэр, дохутырхэр, 
егъэджакIуэхэр, ухуакIуэхэр, 
 мэ къу мэш IэнатIэм и IэщIагъэлI-
хэр, юристхэр, спортсменхэр. «Нэ-
хъыжьыфI зиIэм нэхъыщIэфIи 
иIэщ»  зыхужаIэ жылэщ Хьэтуейр. 
Жьыи щIэи зэкъуэту, зым и жыIэ 
адрейм зэхихыу зэрызэхэтырщ я 
зыужьыныгъэм и лъабжьэр, а Iуэху 
бгъэ дыхьэкIэрщ къахуэзыхьар 
 «КъБР-м и къуажэ нэхъыфI» зэ-
пеуэм и те кIуэныгъэр. Къуажэм 
адэ кIи зиузэщIыну, жылэ узыншэ 
фыхъуну сынывохъуэхъу!

Урысей Федерацэм и Федера-
льнэ Зэхуэсым и Къэрал Думэм и 
депутат Щхьэгуэш Адэлбий къы-
щалъхуа жылэм и махуэшхуэм 
 кърихьэлIэжыфакъым, ауэ апхуэдэ 
Iуэхур гулъытэншэу къигъэнэфа-
къым. Инжыджокъуэ Сэфарбий 
де путатым и къуажэгъухэм зэрыза-
хуигъазэ хъуэхъу тхыгъэм къе-
джащ, апхуэдэуи абы къахуригъэ-
хьащ спорт зэхьэзэхуэхэм щыте-
кIуахэр ирагъэпэжэну ахъшэу сом 
мини 130-рэ.

Къуажэм и махуэшхуэм хэтыну 
къахуеблэгъат УФ-м гъуазджэхэм-
кIэ щIыхь зиIэ и лэжьакIуэ, компо-
зитор цIэрыIуэ ХьэIупэ ДжэбраIил.

- Нобэрей фи зэхыхьэм сыкъри-
хьэлIащ Думэн Мурэдин и фIы-
гъэкIэ, жиIащ абы. - «Сэ зы къуажэ 
телъыджэ слъэгъуащи», - щы-
жиIэм, жылэм и унафэщIым и цIэ-
унэцIэм сыщIэупщIащ. СызыщIэ-
гупсысыкIыжри, сцIыхуртэкъым, 
сахэплъэнщ, зэзгъэцIыхунщ жыс-
Iэри сыкъыфхыхьащ. «Хъуапсэ и 
псэ кIуэдыркъым», - жеIэ адыгэм. 
Слъэ гъуам си псэр игъэхъуэпсащи, 
зыхэсщIа гуфIэгъуэр куэду Тхьэм 
къыфлъигъэс! Анзор, уэ хуэдэ 
лIыхэрщ жылэр жылэ зыщIыр, 
къуа жэр птеунауэ сэ солъагъури, 
адэкIи уефIэкIуэну, си анэм къы-
лъымыса дыгъэпсыр къыптепсэу 
упсэуну сыпхуохъуахъуэ! Фы зэ-
дэIэпыкъужу фолажьэри, дыгъэр, 
жьауэр, псыр фыщыхуейм вгъуэту, 
фIыгъуэр фиIэу жылэжь махуэ 
Тхьэм фищI! 

Урыху къуажэ администрацэм и 
унафэщIым и къуэдзэ Уэдыхь 
Къан  щобий къыщыпсалъэм къы-
хигъэщащ Урыху псым и Iуфэ 
зырызым Iус къуажитIыр зы жылэм 
хуэдэу, я гуауэри я гуфIэгъуэри зэ-
дагуэшу, зэрызэдэпсэур, я цIыху-
хэр зэныб жьэ гъугъэ быдэ кIэ, бла-
гъагъэ кIэ зэпыщIауэ ижь-ижьыж 
лъандэрэ къызэрыздекIуэ кIыр икIи 
 жи Iащ Хьэтуейм нобэ иIэ ехъулIэ-
ныгъэм езыхэри иригушхуэу зэ ры-
да гъэлъапIэр. 

- Хьэтуей къуажэр адыгэ хабзэ 
зыдэлъ, зи пщIэр лъагэ жылэжьу 
къогъуэгурыкIуэ, - жиIащ Анзорей 
жылэм и тхьэмадэ Апэжыхь Ба-
тыр. - Илъэси 170-рэ ипэкIэ мы 
щIыпIэм щетIысэха къуажэм тхыдэ 
гъэщIэгъуэн иIэщ, лъэужь дахэ 
къи гъэнащ. Фи къуажэм унэтIыны-
гъэ куэ дым щыпэрыт щIэныгъэлI, 
IэщIагъэлI куэд къыдэкIащ, ар гур 
 хэзыгъахъуэщ, узэхъуэпсэн ехъу-
лIэ ныгъэщ. Фи нэхъыжьыфIхэм я 
лъагъуэм ирикIуэн, абыхэм я 
зэфIэкIыр, цIыхугъэр щапхъэ зы-
хуэхъун щIэблэ фиIэну сыныво-
хъуэхъу. Хьэтуейм нобэ игъуэта 

зыу жьыныгъэм къуажэ дыхьэпIэм 
щегъэжьауэ гу лъыботэ. УкъэкIуэ-
тэхукIэ нэм илъагъур гур хэзыгъа-
хъуэщ. Фи ефIэкIуэныгъэр къуа-
жэм унафэщIым и жэрдэмыр зэры-
дэфIыгъым, фызэрызэкъуэтым и 
фIыгъэщи, адэкIи зэгурыIуэны-
гъэр фи жылэм дэлъу Тхьэм фыз-
дигъэпсэу! 

- Къуажэр зыгъэдахэри зыгъэб-
жьэфIыри абы и цIыхухэращи, ахэр 
лэжьакIуэшхуэщ, гуащIафIэхэщ. 
Ди нобэм ефIэкIыжу ди пщэдейм 
ды щIэгушхуэн Iуэхушхуэ куэд 
жылэм диIэну сохъуахъуэ. Ди гу-
фIэгъуэр къыддэзыIыгъыну къыт-
хуеблэгъа хьэщIэ лъапIэхэм къуа-
жэм пщIэ къытхуэфщIауэ къыдо-
лъытэри, фIыщIэ фхудощI, фи 
щхьэр лъагэу фэзыгъэлъагъужын 
ехъулIэныгъэ куэд фи гъащIэм 
хэтыну ди гуапэщ, - жиIащ жылэм и 
нэхъыжьыфI БищIо Юрэ.

Махуэшхуэм щагъэлъэпIащ къуа-
жэм и зэIузэпэщ псэукIэм зи 
зэфIэкI хэзылъхьэхэр, абы и жыла-
гъуэ гъащIэм жыджэру хэтхэр. Ап-
хуэдэу къуажэ администрацэм и 
щIыхь, фIыщIэ тхылъхэмрэ сау-
гъэтхэмрэ иратащ Хэку зауэшхуэм 
и ветеран БетIрожь СулътIан, къуа-
жэм и имам Къанло Артур, жылэм 
и Ветеранхэм я советым и тхьэмадэ 
БетIрожь Ибрэхьим, нэхъыжьыфI 
ХьэщIэлI Алий, «Хьэтуей» ассоциа-
цэм и унафэщI Къуэдзокъуэ Анато-
лэ, абы и къуэдзэ, Налшык и про-
мышленникхэмрэ хьэры чэтыщIэ-
хэмрэ я зэгухьэныгъэм и унафэщI 
ГубэщIыкI Жантемыр, ассоциацэм 
хэт ХьэщIэлI Хъаритон, жылагъуэ 
лэ жьакIуэ Мамхэгъ Астемыр, хьэ-
рычэтыщIэ Мэремкъул Iумарбий, 
фельдшеру илъэс куэдкIэ лэжьа 
Къанщыкъуей Нинэ, ЩэнхабзэмкIэ 
унэм и художественнэ унафэщI 
Лъа къуэдыгъу Тимур, егъэджа-
кIуэхэу Былымгъуэт Эммэ, БищIо 
Мафурэ, Нало Таисэ, къуажэ адми-
нистрацэм и унафэщIэм и къуэдзэ 
Тэрчокъуэ Джульеттэ, ЩIына-
лъэхэм зэдай, узыфэ зэмылIэужьы-
гъуэхэр зыпкърытхэм щеIэзэ сы-
маджэ щым и дохутыр нэхъыщхьэ 
Хьэ щIэлI ФатIимэ, а сымаджэщым 
и неврологие къудамэ №1-м и уна-
фэщI Тэрчокъуэ Залинэ, «Гупсешэ» 
мэкъумэш-фермэ хозяйствэм и 
тхьэмадэ Гупсешэ Ахьмэдхъан, 
спортсмен пажэ, алыдж-урым бэ-
нэкIэмкIэ яп дыдэу дунейпсо класс 
зиIэ спортым и мастер КъуийцIыкIу 
Ахьмэд, ухуакIуэ Бисер Роберт, 
«Строймир», «Русталим», «Агрохи-
мия» ООО-хэм, «Ди Рамизэ» пса-
пащIэ фондым, Щхьэгуэшхэ я 
унэлъащIэ цехым. 

- Хьэтуейм нобэ и гуфIэгъуэ ма-
хуэшхуэщ. Iуэху дахэу жылэм 
дэлъыр утыку кърахьащ. Республи-
кэм и къуажэ псом нэхъыфIу укъы-
халъытэныр, шэч хэмылъу, ехъу-
лIэныгъэшхуэщ, абы и щIыбагъ 
къыдэлъ лэжьыгъэр зыхуэдэр 
куэдым ящIэ, - жиIащ «Хьэтуей» ас-
социацэм и унафэщIым и къуэдзэ, 
Налшык и промышленникхэмрэ 
хьэ рычэтыщIэхэмрэ я зэгухьэны-
гъэм и унафэщI ГуэбэщIыкI Жан-
темыр. - Пэжыр жыпIэмэ, къуажэм 
иужьрей илъэсхэм икъукIэ зи-
ужьащ, ухуэныгъэщIэхэр къыдэху-
тащ, зэгъэпэщыжыныгъэ лэжьы-
гъэшхуэхэр щрагъэкIуэкIащ. Егъэ-
джэныгъэ, щэнхабзэ, экономикэ, 
спорт унэтIыныгъэхэмкIэ зэфIэкI 
лъагэхэр фиIэщ. Фи чэнджэщ 
зэфхьэлIэрэ, зы унафэм фыщIэту 
Iуэхум и ужь фызэрихьэрщ фи лэ-
жьыгъэр къыщIывэхъулIэри, сыны-
вохъуэхъу зэгурыIуэ зыдэлъ жылэ 
узыншэу илъэс куэдкIэ фыщыIэну.

Иджыри зы Iуэхугъуэ гуапэ зэфIа-
гъэкIащ а махуэм. «Хьэтуей къуа-
жэм щIыхь зиIэ и цIыху» цIэ лъа-
пIэр зыхуагъэфэщахэр наIуэ къа-
щIащ. Абыхэм дэтхэнэ зыми я Iуэху-
щIафэхэр зыхуэдэм, жылэм и 
гъащIэм щаубыд увыпIэм, тхыдэм 
къызэрыхэнам кIэщIу я гугъу 
ищIащ ГуэбэщIыкI Жантемыр. Ахэр 
псори къулыкъу лъагэхэм пэрыту 
къуажэм, районым, республикэм я 
зыужьыныгъэм псэемыблэжу хуэ-
лэжьащ. Мыпсэужу а щIы хьыцIэр 
хуагъэфэщащ Анзор Хьэту, Тэрчо-
къуэ Къамболэт, Дол Хьэсэнбий, 
Бесчокъуэ Щыхьмырзэ, ХьэщIэлI 
Мухьэмэд, Iэщнокъуэ Амин, Дзыхь-
мыщI Батыр, БетIрожь Хьэжысмел, 
Къанло Мухьэмэд, БищIо Би-
лъостэн, Тэрчокъуэ Къэралбий, 
 Къуэдзокъуэ Лиуан, Нало Аскэр-
хъан сымэ. КъищынэмыщIауэ, а 
цIэ лъапIэмкIэ ягъэпэжащ къуа-
жэм и нобэрей гъащIэр ефIэкIуэ-
ным зи гуащIэ хэзылъхьэхэу Уры-
сей Федерацэм и Федеральнэ 
Зэхуэсым и Къэрал Думэм и депу-
тат Щхьэгуэш Адэлбий, къуажэм и 
нэхъыжьыфI БищIо Юрэ, хьэ-
рычэтыщIэ Таз Руслан, къуажэ ад-
министрацэм и унафэщI Дзыхь-
мыщI Анзор сымэ. 

Махуэшхуэр ягъэдэхащ Эстра-
дэмкIэ театрым и артистхэм. Пшы-
хьыр зэхуащIыжащ уафэр зэщIэзы-
гъэна хьэрэкIытIэ зэмыфэгъухэм 
къагъэщIа теплъэгъуэ дахэмкIэ. 

ЩХЬЭЩЭМЫЩI Изэ.

Нобэ Урысейм щагъэлъапIэ Гъунапкъэ-
хъу мэм и махуэр. УФ-м Шынагъуэнша-
гъэмкIэ и федеральнэ къулыкъур къы-
зэрызэрагъэпэщрэ илъэси 103-рэ ирокъу. 

ДЭТХЭНЭ къэралми и щIыналъэр къы-
щежьэр гъунапкъэрщ икIи ар зэрахъумэ 
щIыкIэм къегъэлъагъуэ абы и лъэщагъыр 
зыхуэдэр. Дуней псом нэхъ гъунапкъэшхуэ 
дыдэ щызиIэ  Урысей Федерацэм ар хъумэ-
ным къаруушхуэ ирихьэлIэ зэпыту къокIуэкI. 
Аращ сыт щыгъуи гъунапкъэхъумэ IэнатIэр 
нэхъри егъэфIэкIуэным, зегъэужьыным 
къэралым гулъытэ хэха щIыхуищIыр.

Ди хэкум и гъунапкъэхэр Кавказым щызы-
хъумэ Урысей ФСБ-м и Гъунапкъэхъумэ уп-
равленэу КъБР-м щыIэм и тхыдэри и 
нобэрей махуэри къыгуэхыпIэ имыIэу епхащ 
граждан зауэм иужькIэ къэралым щекIуэкIа 
Iуэхугъуэхэм. Абыхэм къэрал гъунапкъэр 
 хъумэным я къару псори хузэщIагъэуIуэн 
 хуейт. ИпэжыпIэкIэ абы щыгъуэ, 1924 гъэм 
мэкъуауэгъуэм и 1-м, Азербайджан ССР-м 
и щIыналъэм совет-иран гъунапкъэр щызы-
хъумэ 27-нэ Пришиб гъунапкъэхъумэ бата-
льоныр и лъабжьэу, 43-нэ Белясувар гупыр 
къызэрагъэпэщащ, иужьым ар ОГПУ-м и 
Геок-Тапинскэ отряд хъуащ. 

А зэманым ди гъунэгъу къэралыр «я 
 абгъуэт» Совет Союзыр зэхэзыкъутэну зи 
мурадхэм зэщIагъэуIуа тIасхъэщIэх, дивер-
сант гупышхуэхэм. Абыхэм япэщIэтыным 
теухуауэ отрядым къыпэщыта къалэнхэр нэ-
су игъэзэщIащ. Апхуэдэ дыдэу абы хэтхэм 
лIыгъэшхуэ щызэрахьащ Хэку зауэшхуэм и 
IэнатIэхэми. Тыншу щытакъым къыкIэ-
лъыкIуэ илъэсхэри. АрщхьэкIэ, гъунапкъэ-

хъумэхэр, езыхэми хэщIыныгъэхэр мыма-
щIэу ягъуэту щытами, зэи къызэфIэщIа-
къым.

А псори къалъытэри, 1955 гъэм СССР-м и 
Совет Нэхъыщхьэм и Президиумым и Указ-
кIэ гупым Бэракъ Плъыжь орден лъапIэр 
къыхуагъэфэщащ.

Совет Союз абрагъуэр лъэлъэжу абы хэта 
республикэхэр зэхэкIа иужь, Урысейм иIэ хъу-
ащ гъунапкъэщIэхэр, Ираным и гъунэм Iута 
от рядыр Къэбэрдей-Балъкъэрым къа гъэ-
кIуащ  Урысей Федерацэмрэ Куржымрэ я 
 гъунапкъэ километри 130-р зи кIыхьагъыр 
ихъумэну пщэрылъ щащIри. Гупым и хэщIа-
пIэр Налшыкти, и цIэри абыкIэ зэра хъуэ кIащ.

2006 гъэм мэкъуауэгъуэм и 1-м Бэракъ-  
п лъыжьзехьэ Налшык гъунапкъэхъумэ гу-
пыр и лъабжьэу, Урысей ФСБ-м КъБР-мкIэ 
и Гъунапкъэхъумэ управленэм хуагъэ кIуащ. 
Ар зэпэщщ иджырей Iэмэпсымэрэ техни-
кэкIэ, псэупIэкIэ къызэгъэпэщащ республи-
кэм и заставэхэр, ефIакIуэ зэпытщ Iуэху-
щIапIэ нэхъыщхьэу Налшык дэтри. 

 Зы къэрали дунейм теткъым езым и гъу-
напкъэр имыхъумэу. Урысей Федерацэм и 
тхыдэм сыт щыгъуи гъунапкъэхъумэ Iэна-
тIэхэр хэкум и шынагъуэншагъэм и зы Iэма-
лу къокIуэкI. Къэралым зихъумэжыныр 
зэрызэ фIэ кIым куэдкIэ елъытащ и эконо-
микэм зэрызиужьынури и лъэщагъыр 
зыхуэдэнури.

Адрейхэми хуэдэу, махуэшхэр зыгъэлъа-
пIэ Урысей ФСБ-м и Гъунапкъэхъумэ управ-
ленэу КъБР-м щыIэм къалэныр щезыхьэкI-
хэм, къулыкъум и ветеранхэм я махуэшхуэм-
кIэ дохъуэхъу. 

УЭРДОКЪУЭ Женя.

НапэкIуэцIыр  зыгъэхьэзырар  БАГЪЭТЫР  Луизэщ

Гъуазджэ

ХьэрычэтыщIэ  Iуэху

ЩIэупщIэшхуэ 
зыгъуэта  IэщIагъэ

Фэеплъхэр зыгъэпсхэр

Фэилъхьэгъуэхэр, цIы-
хубзхэм зэрызагъэщIэра-
щIэ хьэпшыпхэр къэзы-
гупсысхэм хуэдэ дыдэу, 
ди зэманым щIэуп щIэш-
хуэ яIэщ пэшкIуэцIхэр 
зыгъэдахэхэми. А псоми 
я лэжьыгъэр къызэ щIэ-
зыубыдэ дизайнер IэщIа-
гъэрщ Хъуран Лиани 
илъэси 8 хъуауэ зыхэтыр. 
А Iуэхум зэрыдихьэхам, 
щIэныгъэ зэрызри гъэ-
гъуэ там, япэу къехъулIа 
лэжьыгъэм, нэгъуэщIхэ-
ми хъыджэбзыр къытху-
тепсэлъыхьащи, ди гуа-
пэу фыщыдогъэгъуазэ.

- СИ IЭЩIАГЪЭМ и 
 къежьапIэ хъуар изопх сы-
сабийуэ вакъэхэр зэрагъэ-
цIу крем къасщтэу ди унэм 
и кIэлындорым и блыныр 
фIыцIэу къезлэкIауэ зэ-
рыщытам. Зы сурэт те-
лъыджэ сщIам хуэдэу, си 
анэшхуэр абы еплъауэ щы-
тащ, къызэшхыдэнуи къри-
мыгъэкIуу. А зэманым ще-
гъэжьауэ, сытемыпыIэу 
сурэтхэр сщIырт, хьэпIа-
цIэщыгъэкIэ зыгуэрхэр 
зблэрт, уеблэмэ языны-
къуэ хэри сщэну схузэ-
фIэкIырт. ГурыIуэгъуэт си 
къэкIуэнур гъуазджэм еп-
хауэ зэрыщытынур. 
 КъБКъУ-м ДизайнымкIэ и 
колледжыр къэзуха нэужь, 
студием сыщылэжьэну е 
нэхъ мыхъуми дизайне-
рым и дэIэпыкъуэгъуу Iэна-
тIэ гуэр къэслъыхъуэну и 
ужь сихьащ. АрщхьэкIэ си 
гугъэр щхьэгъэпцIэж къу-
дейт - зыщIыпIи сыкъащта-
къым. Лэжьыгъэм си нэр 
къызэрыхуикIымрэ зэчий 
збгъэдэлъу езым къы зэ-
рысщыхъужымрэ мащIэу 
къыщIэкIащ. Ауэ седжэху-
кIэ Iуэхуншэуи сыщысатэ-
къым: си цIыхугъэхэм, си 
ныбжьэгъухэм проект нэхъ 
тынш цIыкIухэр яхуэсщIа-
гъэххэт, зыгуэрхэри къызэ-
хъулIат. Ауэ, пэжыр пэж-
щи, щIэупщIэ зиIэр Iуэхум 
хуэIэижь хъуа лэжьа кIуэ-
хэрт, щIэзыдзэ къудейм 
дежкIэ ар гугъусыгъут. Ап-
хуэдэу щыхъуми, сыдзыха-
къым. ХъыбарегъащIэхэр 
зратхэ Интернет на пэ-
кIуэцI хэм я зым и фIы-
гъэкIэ зыкъысхуагъазэри, 
япэ лэжьыгъэр къыс Iэ-
рыхьащ. СхузэфIэкIыну? 
Зы къысхуэзыгъэзахэр арэ-
зы схуэщIыну пIэрэ? Еджа-
пIэм къыщIэсха щIэны-
гъэр схурикъуну? УпщIэ 
куэд си щхьэм щыкIэра-
хъуэрт. Бгым удэкIын щы-
щIэбдзэм къызэрыпте-
хьэлъэм хуэдэщ лэжьы-
гъэм зыщеппщыт къу-
дейр… тыншкъым, уогу-
жьей. Ауэ абы уи къару нэ-
хъыбэ епхьэлIэху, уи 
лэ жьыгъэми нэхъ пэгъу-
нэгъу ухуохъу, уи зэфIэкI-
ми хохъуэ. Аращи  щIэдза-
пIэм куэд елъытауэ къызо-
лъытэ. 

Ахъшэ къыпэкIуэу япэ 
дыдэу сызэлэжьар шха-
пIэм и дизайныр щIынрат. 
IуэхущIапIэр зейм жесIащ 
зызгъасэ къудейуэ зэры-
щытым щхьэкIэ пщIэншэу 

Скульптурэр гъуазджэм и лIэу-
жьыгъуэ нэхъ гугъухэм икIи зэман 
нэхъыбэ зытекIуадэхэм ящыщу 
къыщIэкIынщ. Ауэ дэтхэнэ лэжьы-
гъэри тхыдэм, зэманым и щыхьэту 
къоув, лIыхъужьыр е къэхъукъа-
щIэр гъуджэм къригъэщыжми 
ярейуэ. 

ТЭРЧ КЪАЛЭМ щыщ скульптор 
ныбжьыщIэ Ащхъуэт Сослъэн и Iэ-
дакъэщIэкIым еувэлIэн ипэ, ар 
зытеухуар куууэ щIеджыкI. ИтIанэ а 
Iуэхур сурэту и нэгу къыщIэува 
нэужь, лэжьыгъэм и ужь йохьэ. Сос-
лъэн ищIа скульптурэхэм ящыщу и 
гум щигъафIэр, мыхьэнэшхуэ зри-
тыр и лъахэм триухуахэрщ. 
Апхуэдэщ, псалъэм папщIэ, Къэн-
жалыщхьэ зауэм и фэеплъыр, 
бжьамий зыIыгъ щIалэ цIыкIум и те-
плъэр, «Диоген» скульптурэхэр. 
Ахэр мызэ-мытIэу щIалэм щигъэ-
лъэгъуащ выставкэ зэхуэмыдэхэм. 

Сослъэн сурэт щIыныр фIыуэ 
 илъагъуу и адэ-анэм гу щылъатэм, 
художественнэ школым ягъэкIуауэ 
щытащ. Абдеж абы япэу щилъэ-
гъуащ адыгэ сурэтыщIхэм - ТхьэкIу-
машэ Михаил, КIыщ Мухьэдин, Ше-
мякин Михаил сымэ - я Iэда-
къэщIэкIхэр. Абыхэм я IэщIагъэр 
 зигу дыхьа щIалэр нэхъ егугъу 
 хъуащ а гъуазджэм и щэхухэр къы-
зэритIэщIыным. Гъуазджэм къы-
зэрыхуигъэщIар и фIэщ щыхъум, 
Сослъэн щIэтIысхьащ Владикавказ 
дэт художественнэ еджапIэм. Абы 
щIэсыху, ар жыджэру хэтащ гъэлъэ-
гъуэныгъэ зэмылIэужьыгъуэ куэ-
дым. 2013 гъэм япэ увыпIэмрэ сау-
гъэт нэхъыщхьэмрэ абы и лэжьы-
гъэхэм къыщыхуагъэфэщащ «Ше-
мякиным и гъатхэ» зэпеуэм. 
Учи лищэр къыщиух илъэсым Ащ-
хъуэтыр хэтащ Строгановым и цIэр 
зезыхьэ академием къызэри-
гъэпэщ дунейпсо олимпиадэм. Абы 
пашэ зэрыщыхъуам и фIыгъэщ эк-
замен имыту ар скульптурэмкIэ ка-
федрэм и япэ курсым, профессор 
Бурганов Александр и нэIэм щIэтым, 
зэрыщIэхуар. Апхуэдэу щIалэр 
Моск ва къыщыхутащ. 

2019 гъэм къиуха еджапIэ нэ-
хъыщхьэм щIэсыху Сослъэн щхьэх 
имыIэу дунейпсо зэхьэзэхуэхэмрэ 
щIалэгъуалэ гъэлъэгъуэныгъэ хэм-
рэ хэтащ.

ЩIалэм и Iэдакъэ къыщIэкIахэм 
яхэтщ СССР-м и цIыхубэ артист, 
 Хэку зауэшхуэр щекIуэкIа илъэсхэм 
Къэбэрдей-Балъкъэрым зи гъащIэр 
пыщIауэ щыта Этуш Владимир и 
бюстыр. «Лэжьыгъэр сыщIохъуэпс 
сыкъыщалъхуа Тэрч къалэм ща-
гъэувыну, Хэку зауэшхуэм щыгъуэ 
Этуш Владимир Тэрч щIыналъэм 
щызэуащи. А лIы цIэрыIуэр къызэ-
ралъхурэ етIанэгъэ илъэси 100 ири-

Алътуд къуажэм къыща-
лъхуа Лу Сюзаннэ и сабии-
гъуэм щыщ Iыхьэшхуэщ 
ЩэнхабзэмкIэ унэм щи-
гъэкIуащ, и анэр абы щы ла-
жьэрти. Езыми зыкъыкIэри-
мыгъэхуу, му зыкэ школым 
фортепианэм щыхуеджащ, 
къэфэнри зыхилъхьэ щы-
мыIэу зригъэщIат. 

ИДЖЫ Сюзаннэ Алътуд 
 къуажэм ЩэнхабзэмкIэ и унэм 
щIалэгъуалэм ядэлэжьэным-
кIэ и IэщIагъэлIщ, апхуэдэуи 
сабий къэфакIуэ ансамбль аб-
деж къыщызэригъэпэщауэ 
илъэси 7 хъуауэ гуп егъасэ.

А гъуэгуанэм техьэн ипэ, 
 Сюзаннэ 2015 гъэм къиухащ 
КъБКъУ-м и Физико-матема-
тикэ факультетым медицинэ 
физикэмкIэ и къудамэр. ЩIэ-
ныгъэ нэхъыщхьэ зригъэ-
гъуэту къыщалъхуа къуажэм 
игъэзэжа нэужь, абы къы-
гурыIуащ зэрыцIыкIурэ зыхэт 
щэнхабзэ Iуэхум епхауэ лэжьэ-
ну зэрыхуейр икIи IэнатIэ 
къыхуагъэлъэгъуам арэзы ирихъуащ. 2020 гъэм «ЦIыхубэ техно-
логическэ университет» мыкоммерцэ автоном IуэхущIапIэм 
IэщIагъэлIхэр зэригъэхьэзыр и программэм хыхьэу, «къэфэ-
нымкIэ гъэсакIуэ» цIэр къыхуагъэфэщащ. 

Зи лъэпкъ тхыдэм пщIэ хуэзыщIыу къэгъуэгурыкIуэ Алътуд 
 къуажэм къыдэкIуэтей и щIэблэр адыгэ щэнхабзэм дри-
гъэхьэхын мурад иIэущ Сюзаннэ щэнхабзэ-зыгъэпсэхупIэ цен-
трым епхауэ «Горный родник» къэфакIуэ гупыр къыщIызэри-
гъэпэщар. 

Сюзаннэ и лэжьыгъэмкIэ къызэщIеубыдэ цIыкIухэр спортым, 
щэнхабзэм, волонтёр лэжьыгъэм хэшэныр.

- Щэнхабзэм ехьэлIа лэжьыгъэм дыкъытеувыIэмэ, къафэм 
сабийхэр гупищу гуэшауэ къокIуалIэ. Нэхъ цIыкIухэр (зи ныб-
жьыр илъэси 5 - 14 хъухэр) зыхэт гупитIым сабий 99-рэ къокIуэ. 
«Жемчужинка», «Горяночка» гъэфIэныцIэхэр абыхэм яфIэс-
щащ. Я ныбжьыр илъэс 15-м къыщыщIэдзауэ 30-м нэс хъухэр 
зыхэт гупыр цIыху 25-рэ мэхъу, - жеIэ Сюзаннэ. 

Абы и къэфакIуэ цIыкIухэм я зэфIэкIыр къуажэми районми 
щекIуэкIа Iуэхухэм мызэ-мытIэу щагъэлъэгъуащ. «Горный род-
ник» ансамблыр илъэс къэс «Прохладненская весна» фестива-
лым хэтщ, апхуэдэуи «Подари улыбку миру» щIыналъэ зэпеуэм 
и зы лIэужьыгъуэ «Лъэпкъ къафэ» Iыхьэм япэ увыпIэр къыща-
хьащ. «Хабзэм и хъумакIуэхэр» район зэхьэзэхуэм зыкъыща-
гъэлъэгъуа иужь, лъэпкъ щэнхабзэр зэрахъумэмрэ я Iэзагъэмрэ 
къыхигъэщу, Прохладнэ районым и щIыпIэ администрацэм и Iэ-
тащхьэм ЩIыхь тхылъ гупым къыхуигъэфэщащ. Ансамблыр 
ирагъэблагъэ республикэм щекIуэкI щэнхабзэ Iуэхухэми. Ап-
хуэдэ зыщ КъардэнгъущI Зырамыку и IэдакъэщIэкIхэм теухуауэ 
ирагъэкIуэкI зэхыхьэхэм дэрэжэгъуэ ин яхэлъу зэрыхэтыр. 

- Ди къуажэм илъэсым и кIуэцIкIэ спорт лIэужьыгъуэхэмкIэ зэ-
пеуэхэр щIэх-щIэхыурэ къыщызэрагъэпэщ. Дэ ди къалэным хо-
хьэ гупхэр зэщIэдгъэуIуэу апхуэдэ спорт джэгухэм етшэлIэну. 
КъищынэмыщIауэ, волонтёр лэжьыгъэри зэдгъэтIылъэкIыр-
къым икIи абы папщIэ къызэдгъэпэща гупым цIыху 20 хэтщ, 
 къуажэми, районми, республикэми щекIуэкI Iуэхухэм жыджэру я 
гуащIэ халъхьэу, - жеIэ Сюзаннэ.

АЛЪХЪО Дыжьын.

Лъэпкъ къэс езыр ири-
гушхуэу иIэщ и анэдэлъхубзэр. 
Апхуэдэщ адыгэхэми къыдда-
лъхуа ди бзэр - ар куэдкIэ ад-
рейхэм къащхьэщокI. ЩIэны-
гъэлIхэм жаIэ адыгэбзэм и 
 макъхэр гугъу дыдэхэм ящыщу, 
къэпсэлъыгъуейуэ. Ауэ дэ 
езым ди дежкIэ абы нэхъ дахи, 
нэхъ къулеи, нэхъ тынши щыIэ-
къым.

БЗЭР лъэпкъым догъуэгуры-
кIуэ, зеужь, ар зейм яIурылъмэ, 
унагъуэм исхэр ирипсалъэмэ, 
щIэблэм ирагъащIэмэ. Лъэп-
къыр псом япэу зэкъуэзыгъэу-
вэфынур анэдэлъхубзэмрэ хаб-
зэмрэщ. Ар нэгъуэщIхэм къа-
щхьэщызыгъэкIыр, и щыIэкIэ-
псэукIэр зыхуэдэр, зэрихьэ хаб-
зэмрэ дуней тетыкIэмрэ къыб-
жезыIэр и бзэращ.

ЩIэныгъэлIхэм къабжащ ду-
нейм бзэуэ миних щызекIуэу. 

макетыр хуэсщIыну сызэ-
рыхуейр. Ар арэзы хъуат, 
ауэ си лэжьыгъэр игу щы-
дыхьэм и уасэри къызиты-
жащ. Иужьым нэхъ куууэ 
зыхэзгъэгъуэзэн щIэз-
дзащ дизайн IэщIагъэр зэ-
рызэтепщIыкIыж лIэужьы-
гъуэ псоми, абыхэм яте-
ухуа курс куэди седэIуэ-
жащ. Гъэлъэгъуэныгъэхэм 
щIэх-щIэхыурэ зыщыс-
плъыхьырт, Кавказ Ищхъэ-
рэм щекIуэкI зэхьэ зэхуэ-
хэм сыхэтт. КIуэ пэтми, 
Iуэхум сызэрызыщIишэм 
гу лъыстэрт, иджы ар си 
гъащIэ Iыхьэ хъупащ. Сэ 
езым си IуэхущIапIэ къы-
зэзгъэпэщыжауэ иджып-
сту цIыхухэм садолажьэ, 
IэщIагъэлIхэри сиIэщ. 

- Лианэ, зэрысщIэмкIэ, 
ди республикэм къищы-
нэмыщIа, Кавказ Ищ-
хъэрэм и щIыналъэхэми 
ущолажьэ. Пэш гъэдэхэ-
нымкIэ IэщIагъэлIхэр зэ-
пэубыда?

- Илъэс зытIущ ипэ къап-
щтэмэ, пэш, унэ теплъэхэр 
гъэдэхэным ехьэлIауэ ди-
зайнерхэр ди мащIат, 
апхуэдэхэм я лэжьыгъэ-            
ми щIэупщIэшхуэ яIэртэ-
къым. ЦIыхухэм нэсу 
къагуры Iуэртэкъым дизай-
нерым ищIэм и мыхьэнэр. 
Нобэ ди IэщIагъэм ири-
лажьэхэр куэдкIэ нэхъыбэ 
хъуащ, цIыхухэми нэхъ яфIэ-
къабылу ди Iуэхутхьэбзэхэр 
къагъэсэбэп. Ди зайн лэ-
жьыгъэхэр щызгъэзэщIащ 
Ставрополь крайм, Къэрэ-
шей-Шэрджэс, Шэшэн 
республикэ хэм.

- Сыт хуэдэ унэтIыны-
гъэхэр я гум нэхъ дыхьэ-
рэ ди цIыхухэм?

- Лэжьэн щыщIэздза япэ 
илъэсхэм цIыхухэр нэ-
хъыбэу зыдихьэхыу щытар 
Барокко стилырщ - егъэлея 
цIуугъэнэхэмкIэ, хэIэты кIа, 
лъапIафэ унэм къытезы-
гъауэ пкъыгъуэхэмкIэ я 
унэ хэр ягъэдэхэну 
яфIэфIт. Куэд щIакъым, 
иужьрей илъэс зытIу-
щырщ, абы къытекIыу 
клас сикэм нэхъ зыщыхуа-
гъэзэжар. Иджы нэхъ къа-
щтэ пэшыр лей щIэмыту 
нэхуу, хуиту щытмэ. 

- Сыт хуэдэ лэжьыгъэ 
нэхъ къохъулIа? Сыт нэхъ 
удэзыхьэхыр?

- Дизайн Iуэхум сызэ-
рыхэт илъэс бжыгъэм си 
ехъулIэныгъэ нэхъыщхьэу 
къэслъытэр ахъшэу къэз-

лэжьыфаракъым. Псом 
нэхърэ нэхъыщхьэу къэс-
лъытэр гъащIэм апхудэ 
IэщIагъэ - гъуазджэм епха-
уэ сылэжьэну - Iэмал къы-
зэрызитарщ. Къыхэгъэ-
щыпхъэщ дизайнерым и 
лэжьыгъэм иIэ щIэуп щIэм 
илъэс къэс зэрыхэ хъуэр, 
абы зыуегъэужь уи хьэлкIи 
Iуэху бгъэ дыхьэ кIэкIи. 
ЦIыхум садэлэжьэ нырщ 
си дежкIэ мыхьэнэ нэ-
хъыбэ зиIэр. Псом хуэ-
мыдэу творческэ цIыху 
гъэщIэгъуэнхэр зэзгъэ цIы-
хуну, абыхэм садэлэжьэну 
сфIэфIщ. Сэ сыхущIокъу 
дэтхэнэ лэжьыгъэри ипэ 
итам къащхьэщызгъэ-
кIыну, нэхъ удэзыхьэхын 
гуэр хэслъхьэну. Iуэхут-
хьэбзэр зыхуэсщIэмрэ сэ-
рэ дыщызэгурыIуэм абы 
нэхърэ нэхъ лъапIэ си деж-
кIэ щыIэкъым. ЖысIэн-
къым мы лэ жьыгъэм 
 гу гъуехь пы мылъу. Ауэ 
шхапIэ, хьэ щIэщ, зыгъэп-
сэху пIэ, унэ, фэтэр - сыт 
хуэ дэми сы щылэжьэну 
сфIэфIщ. Иужь рей зэ-
маным и ужь сихьащ унэ-
хэм къедзылIа щIапIэ-         
хэр, пщIантIэхэр гъэ щIэ рэ-
щIэн ми. 

- Уэ щапхъэу къэплъытэ 
дизайнер щыIэ?

- Урысейм и дизайнер 
цIэрыIуэ куэдым я лэжьы-
гъэхэм сигу ирихьу зыхызо-
гъэгъуазэ. Ауэ нэхъыбэу 
тегъэщIапIэ сщIыр архи-
тектор цIэрыIуэ, хьэрып 
дизайнер Хадид Захэ и 
творчествэрщ. ИкъукIэ 
цIыхубз телъыджэт, абы и 
лэжьыгъэхэр си дежкIэ 
узылъэмыIэс фIыгъуэхэм 
ящыщщ. Мы зэманым 
 КъБР-м и Дизайнерхэм я 
зэгухьэныгъэм сыхэтщи, 
дэтхэнэми зым адрейм и 
деж щIэ гуэр къыщещIэф, 
ды зэ доIэпыкъу. Абыи мы-
хьэ нэшхуэ иIэщ.

- Уи лэжьыгъэхэр къо-
хъулIэнымкIэ дэрэжэгъуэ 
сытым къуитрэ? 

- Творческэ IэщIагъэм 
деж «иджыпсту сытIысын-
щи, мурадыщIэ гуэрхэр 
къэзгупсысынщ», жыпIэу 
щыткъым, уеблэмэ ап-
хуэдэу и ужь уихьэми, къо-
хъулIэнукъым. Ауэ щIэ гуэр-
хэм зэпымыууэ улъыхъуэн 
хуейщ, нэхъ къы зэрыгуэкI-
ми зы телъыджэ гуэр хэп-
лъэгъуэфу щы тыпхъэщ. 

Епсэлъар
 БАГЪЭТЫР Луизэщ.

къунут. Сыхуейт Тэрч къалэм щIыхь 
зиIэ а цIыхум и фэеплъыр абы  
 ирихьэлIэу ягъэувыну», - жеIэ Сос-
лъэн. 

Иджыпсту Ащхъуэтыр щолажьэ 
Урысейми дуней псоми зи скульп-
турэхэр щагъэува, УФ-м и цIыхубэ 
художник Щербаков Салават и лъэ-
щапIэм. Мы зэманым зэхьэзэхуэм 
хуе гъэхьэзыр Невский Александр и 
фэеплъым и эскизыр.

- СеджэхукIэ, ар школ, лицей, ака-

демие ирехъуи, гъэсакIуэфI куэдым 
сахуэзащи, дэтхэнэми фIыщIэ яху-
зощI. Щхьэхуэу къыхэзгъэщыну сы-
хуейт художественнэ школым сы-
щезыгъэджа Къатей Арсен, гъуаз-
джэр фIыуэ зэрыслъэгъуам абы и 
гуащIэ хэлъщ, - дыщIегъу Ащ-
хъуэтым.

Сослъэн зэрыжиIэмкIэ, тхыдэм и 
лIыхъужьхэм я скульптурэ щIыным 
къызэрымыкIуэу дехьэх. И Iэда-
къэщIэкI нэхъ купщIафIэхэм ящы-

щу къэплъытэ хъунущ академиер 
къыщиухым пщы ХьэтIохъущокъуэ 
Кургъуокъуэ и фэеплъ ищIауэ 
щытар. И лъагагъкIэ метрищрэ ны-
къуэм щIигъу лэжьыгъэм и купщIэр 
адыгэ лъэпкъым и хахуагъэмрэ лIы-
хъужьыгъэмрэт. Псалъэм къы-
дэкIуэу жытIэнщи, 2008 гъэм Нал-
шык къалэм и щIыпIэ администра-
цэм Лениным и цIэр зезыхьэ 
 уэрамымрэ Осетинскэмрэ я зэ-
пылъыпIэм деж щIыпIэ хухихауэ 
щытащ а цIыхушхуэм и фэеплъ ща-
гъэувыну.

- Диплом лэжьыгъэм илъэс псо 
текIуэдащ. Ар зэпкърысхыжын хуей 
хъуащ, ауэ абы и дэтхэнэ пкъы-
гъуэри си щхьэм къинащи, сыт 
хуэдэ зэманми сеувалIэу щIэрыщIэу 
схуэ щIыжынущ, - жеIэ Сослъэн. - 
Апхуэдэ скульптурэ ин селэжьыну 
Iэмал сызэриIам мыхьэнэшхуэ 
иIэщ, си къэухьым зригъэужьащ. 
Сэ нэхъыбэу си гъуазэр КъБР-м и 
пащхьэ щиIэ щIыхьым папщIэ 
 орденыр зыхуагъэфэща ТхьэкIу-
мащIэ Михаил и Iэдакъэ-
щIэкIхэрщ. 

Ащхъуэт Сослъэн и мурадхэм 
ящыщщ Кавказым и щэнхабзэм нэ-
хъ куууэ зыщигъэгъуэзэну, нарт 
эпосым теухуа фэеплъ зыбжанэ 
ищIыну. ЩIохъуэпс и Iэда-
къэщIэкIхэр Урысеймрэ Къэбэрдей-
Балъкъэрымрэ я цIыху цIэрыIуэхэм 
триухуэну.

КУРПЫГЪУ Синэ.

МЫ ЗЭМАНЫМ ар зыхэт гупыр йолэжь 
онкологие центрыр бжыгъэ лэжьэкIэм 
тету къызэгъэпэщыным, сымаджэхэм 
япэIэщIэу я узыншагъэр зэрызэфIэу-
вэжыр къапщытэфын, кIэлъыплъын па-
пщIэ.

- Ди лъэпкъым дохутыр е дзэм и 
лэжьакIуэ хэтауэ сщIэркъым. Ауэ щIэны-
гъэм хуэпабгъэ унагъуэм сыкъыщы-
хъуащ:  си анэшхуэр адыгэбзэмкIэ егъэ-
джакIуэу щытащ, си анэр библиотекэм и 
лэжьакIуэщ, си адэр гъащIэм сыт и 
лъэныкъуэкIи си гъуазэщ, - жеIэ  дохутыр 
щIалэщIэм. - ЩIэныгъэ уиIэным зэ-
пымыууэ ухуэпабгъэу щытыпхъэщ, икIи 
зыгуэр къохъулIэн папщIэ, къарурэ еры-
щагърэ ухуейщ. Апхуэдэ Iуэху бгъэ-
дыхьэкIэм сыхуэзыгъэIущар уна гъуэ-
ращ, ауэ фIыщIэшхуэ щIахуэсщIыр 
езым си гъуэгур къыхэсхыжыну си адэ-
анэм хуитыныгъэ къызэрызатарщ. 

2008 гъэм Бахъсэн къалэм дэт курыт 
еджапIэ №4-р дыщэ медалкIэ къиуха 
нэужь, ЛIыгъурыр щIэтIысхьащ Киро-
вым и цIэр зезыхьэ дзэ медицинэ 
факуль тетым. И IэщIагъэм епха лэжьы-
гъэм япэ лъэбакъуэхэр хуичын щIидзащ 
академием дохутырхэр щагъэхьэзыр 
(Дзэ-хы флотым щхьэкIэ) и факульте-
тым. Курсант фащэм къыщыщIэ дзауэ 
дохутырым и хъэлат хужьым щыщIэкIы-
жу жэуаплыныгъэ ин зыпылъ гъуэгуанэ 
къызэпичынуи ар хунэсащ: Кавказым, 
Сирием и Дзэ-тенджыз флотым (меди-
цинэ IэнатIэм и унафэщIу)  къулыкъу 
щищIащ. 

ЩIалэм и къалэнхэр щIыхь пылъу  
егъэзащIэ, и зэфIэкIым зэрыхигъэхъуэ-
нуми и ужь итщ. Апхуэдэуи жеIэ Хэкум 
къигъэзэжыным и гур зэрыхузэIухар. 

IэщIагъэ нэхъ гугъухэм ящыщым 
зезыпщыта ЛIыгъурым и ехъулIэны-
гъэхэм ятеухуауэ хъыбар куэд дяпэкIи 
зэхэтхыну дыщогугъ. 

КЪАНЩАУЭ Мэлычыпхъу.

Апхуэдэуи ирогузавэ абы и ны-
къуэр кIуэдыжынкIэ шынагъуэ 
зэрыщыIэм. Къэралышхуэхэм 
щыпсэу лъэпкъ мащIэхэм я 
анэдэлъхубзэхэр нэгъуэщIхэм 
щыхэшыпсыхьыж къохъу. Къи-
щынэмыщIауэ, нобэ гъащIэм 
щытепщэ Интернетым и зэрани 
къыдокI, бзэм теухуауэ къап-
щтэмэ.

Бзэм ирипсалъэм я бжыгъэр 
хэщIыурэ екIуэкIмэ, къамыгъэ-
сэбэпыжмэ, бзэхыжыну аращ. 
Узэрымыпсалъэ бзэм уригуп-
сысэркъым, апхуэдэу щыхъукIэ - 
ар щымыIэ пэлъытэщ.

Жьабзэр фащэмэ, тхыбзэр 
Iэщэщ. А тIур зэпэIэщIэ хъуну-
къым, зэгъусэу щытын хуейщ. Ар 
гъащIэм къихьа зы пэжщи, жьа-
бзэри тхыбзэри зэдэдгъэкIун 
 хуейщ.

Унагъуэм къыщыщIедзэ щIэб-
лэм бзэр Iурылъу къэхъуныр. 
«Адыгэбзэр сыткIэ къыт-
хуэсэбэпыну?» - жызыIэхэр пхэн-
жу гупсысэу, щIэныгъэ яб-
гъэдэмылъу къызолъытэ. Ап-
хуэдэхэм къагурыIуэркъым 
лъэп къыр зыхъумэр езы бзэр 
арауэ зэрыщытыр. Ухуеймэ, 
 ухуакIуэу лажьэ, ухуеймэ, 

 дохутыр IэщIагъэр къыхэх - нэ-
хъыщхьэр гурэ псэкIэ укъы-
зыхэкIа лъэпкъым ущыщынырщ.

ГъащIэм сыт хуэдэ гъуэгу щы-
хишами, цIыхум узэрыщыгугъ 
хъунур кърипщIэфынущ ар и 
анэдэлъхубзэм зэрыхущытым-
кIэ. Акъылым и лъабжьэр бзэ-
ращ. ТхакIуэ, усакIуэ цIэрыIуэхэу 
ЩоджэнцIыкIу Алий, КIыщокъуэ 
Алим, КIэрашэ Тембот, Уэхъутэ 
Абдулыхь, МэшбащIэ Исхьэкъ, 
Тхьэгъэзит Зубер, Бещтокъуэ 
Хьэбас, Бемырзэ Мухьэдин сымэ 
адыгэбзэр шэрыуэу къыщIагъэ-
сэбэпыфар я адэшхуэ-анэш хуэ-

хэм, я нэхъыжьыфIхэм анэ-
дэлъхубзэр екIуу, нэгъэсауэ 
яIурылъ ти аращ. Ар щIыжысIэра-
щи, ди анэдэлъхубзэр тхъумэ-
ным хэкIыпIэ куэд иIэщ: уна-
гъуэм бзэр къыщыдгъэсэбэпын, 
ди тхакIуэ щэджащэхэм я тхы-
гъэхэм деджэн, адыгэбзэкIэ 
къыдэкI журналхэмрэ газетхэм-
рэ унагъуэ къэс къаIэрыгъэ-         
хьэн, радиомрэ телевиденэмрэ 
адыгэб зэкIэ ягъэ хьэзыр нэтын-
хэр нэхъыбэу къагъэлъэгъуэн. А 
псори Iуэху гугъукъым, абы щы-
гъуэми, сэбэп  хъунут цIыхубэм 
адыгэбзэр зых рагъэщIэнымкIэ. 
Уи щхьэ, уи лъэпкъ бгъэлъэпIэну-
мэ, уи бзэм хуэфащэ гулъытэ 
хуэщI  - нэ гъуэщI Iэмал щыIэкъы м 
анэдэлъ хубзэр ирипхъумэну.

КЪУЭДЗОКЪУЭ Фаридэ.
Бахъсэн къалэ

Жьабзэр  фащэмэ, 
тхыбзэр  Iэщэщ

Бахъсэн къалэм щыщ ЛIыгъур Юрий 
Москва дэт дунейпсо онкологие цен-
трым лучевой терапиемкIэ и къуда-
мэм и дохутырщ, абы къы дэкIуэу 
Лъэпкъхэм я зэныбжьэгъугъэм и Уры-
сей университетым и ординатурэм 
«радиологие» IэщIагъэм щы хуоджэ. 

Узыншагъэ

И зэфIэкIым 
хегъахъуэ

Iуэху  еплъыкIэ

Щэнхабзэ

Къафэр
зи гъащIэ

Ащхъуэт Cослъэн

КъыдэзыгъэкIхэмрэ 
редакцэмрэ я хэщIапIэр

газетыр КъБР-м и 
П а р  л а м е н т ы м р э 
Правительствэмрэ 

дителхэр).

Мы къыдэкIыгъуэм елэжьахэщ: жэуап зыхь 
 сек ретарым и къуэдзэ ДыщэкI Соня, ре дак-
тору Жыласэ Заурбэч, корректорхэу Инэро-
къуэ Азэмэт (3, 4-нэ нап.), Нэу жьокъуэ  Заирэ 
(1, 2-нэ нап.), корректорхэм я дэIэпыкъуэгъу 
Елмэс  ФатIимэ. КомпьютеркIэ газетым и те-
плъэр ящIащ Дол Маринэ, Мэлба хъуэ Анжелэ, 
сурэтхэм елэ жьар Бицу Жаннэщ.

Редактор нэхъыщхьэ
ХЬЭФIЫЦIЭ Мухьэмэд

ЖьэкIэмыхъу Маринэ (редактор нэ-
хъыщ хьэм и япэ къуэдзэ), Жыласэ Заур-
бэч (редактор нэхъыщ хьэм и къуэ дзэ),  
Ширдий Маринэ (редактор нэхъы щхьэм 
и къуэ дзэ), Къаншокъуэ Эллэ (жэуап 
зыхь секретарь),  Къар дэн Маритэ, 
 Къумахуэ Аслъэн, Нэ щIэ пыджэ Замирэ, 
Чэрим Марианнэ, Щхьэ щэмыщI Изэ.

Къэбэрдей-Балъкъэр Рес-
публикэм и щэнхабзэм хэ-
щIыныгъэшхуэ игъуэтащ - 
куэдрэ сымэджа нэужь, и 

Италием хыхьэ Пизэ къалэм 
шыгъажэ кIыхьхэмкIэ дунейпсо 
чемпионат щекIуэкIащ накъыгъэм 
и 22-м. Шу 81-рэ щызэпеуа а зэ-
хьэзэхуэм адыгэши зэрыхэтынум 
щыгъуазэ фытщIауэ щытащ. 

УРЫСЕЙМ икIыу чемпионатым 
шууитху екIуэлIат: Къэбэрдей-Балъ-
къэрым щыщу плIы (Зыхъуэ Замир, 
Сибэч Артур, Джатэ Щамил, Хъуп-
сырджэн Залым), КъШР-м щыщу 
зы (Кубанов Рамин). 

ТекIуэныгъэм и хъыбарым пэп-
лъэ ди щIэ джыкIакIуэхэм ягу хи-
гъэхъуэну къыщIэкIынкъым Уры-
сейм икIа гупым шыгъажэм и кIэм 
нэс хэтыну Iэмал къазэрыхукъуэ-
мыкIам. Къы зэрыщIэкIымкIэ, шы-
гъажэ кIыхь хэм хабзэ ткIийхэр 
щызокIуэ: шым и узыншагъэр абы 
хуагъэува мардэм нэмысу щытмэ, 
шур зэпеуэм хагъэкI. ГурыIуэгъуэ-
къэ апхуэдэ гъуэгуанэ кIыхь 
зэпызыча, игъащIэм здэщымыIа 
щIыпIэм къы щы хута адыгэшхэр 
щытыкIэм я нэхъыфIым зэри-
мытар?! ИтIани,  Европэм нэхъ 
 лъагэ дыдэу къы щалъытэ зэ хьэ-
зэхуэм хэтын хуэдизу а шыхэр зы-
гъэхьэзырахэм фIы щIэ яхуэтщIып-
хъэщ, езыхэри дгъэлъэпIапхъэщ. 
ЛъэпкъыцIэр зезыхьэ псэущхьэр 
дунейпсо утыку ирашэн папщIэ я 
къарурэ я мылъку рэ щымысхьа, 
«Адыгэшым и фондым» къедзауэ 
лажьэ щIалэхэм лIыгъэшхуэ къы-
зэрызэкъуахам, цIыхубэм абыхэм 
я щIыхуэ зэрыттелъым шэч закъуи 
хэлъкъым. 

ГуIэфIтещIэжу къэдвгъэлъытэ зи 
гугъу тщIы зэпеуэм хэта, Бело-
руссием щыщ шууей бзылъхугъэ 
Мороз Алёнэ (зэхьэзэхуэм хыхьэну 
Iэмал езытар «Адыгэшым и фон-
дырщ») чемпионатым и Iыхьихми 
зэрыхэтар, шыгъажэм и кIэм зэ ры-
нэсар. Белорус цIыхубзым и адыгэ-
шыр, Амырхъан цIэр зезыхьэр, шы-
гъажэм зэдыхыхьа шу 74-м я 26-нэу 
къэсащ. 

«ИгъащIэм сымылъэгъуа цIыху-
хэр зыкъыспащIэурэ къызохъуэхъу, 
ар пхуэмыIуэтэну си гуапэщ. Егъэ-
леяуэ срогушхуэ адыгэш сызэры-
тесым. Мыбдежым щIэгъэкъуэн 
къы щысхуэхъуа, къыздэщIа щIа-
лэхэми фIыщIэ яхузощI», - жиIащ 
Алёнэ шыгъажэм и кIэм щынэсам. 

Бытырбыху дэт «Нестор-
История» тхылъ тедзапIэм 
къыщыдэкIащ адыгэ 
тхыдэ щIэныгъэм куэд 
щIауэ зи цIэ щыIуа, 
 КъШР-м щыщ щIэны-
гъэрылажьэ Уэз ФатIимэ и 
тхылъыщIэ: «Анэмэт Iуэху-
гъуэм шэрджэс- урысей 
зэхущытыкIэм  щиубыд 
увыпIэр: 1552 - 1829 гъгъ.» 
(«Институт аманатства в 
черкесско-российских от-
ношениях 1552 - 1829 гг.»). 
Лэжьыгъэм тегъэщIапIэ 
хуэхъуащ бзылъхугъэ зэ-
чиифIэм и доктор диссер-
тацэр. 

«МЫ къэхутэныгъэр зы-
теухуар нэхъыбэу Мэзкуурэ 
Бытырбыхурэ пыщIауэ 
 къекIуэкIа Къэбэрдейрщ 
(КъуэкIыпIэ Шэрджэ-
сейрщ), - щетх Уэз ФатIи - 
мэ тхылъым и пэублэм. - 
Ауэ къухьэпIэ-шэрджэс 
 лъэ ныкъуэм щекIуэкIа 
 Iуэху гъуэхэри гулъытэншэ 
тщIы ныр къытхуегъэзэгъа-
къым. Япэрауэ, XVI лIэщIы-
гъуэм и етIуанэ Iыхьэм - 
XVIII лIэщIыгъуэм и япэ Iы-
хьэм епха урысей тхыдэ 
дэф тэрхэри, хьэрыпыбзэ-
кIэ, инджылызыбзэкIэ, алы-
джыбзэкIэ, урымыбзэкIэ, 
нэмыцэбзэкIэ, персыбзэкIэ, 
урысыбзэкIэ, франджыб-
зэкIэ зекIуэ тхыдэ лэжьы-
гъэхэри а хабзэм тетщ. ЕтI-
уанэрауэ, кавказыдж цIэ ры-
Iуэхэм я хьэлт щIыналъэр 
къызэщIэубыдауэ яджы-
ныр, абы Iэмал къыует Кав-
казым дунейпсо гъащIэм 
щиубыд увыпIэр къэбгъэ-
лъэгъуэну». 

Тхылъыр IыхьиплIрэ гуэ-
дзэну зэхэтщ. Япэ Iыхьэр 
адыгэбзэкIэ «анэмэт» жы-
хуэтIэ, ауэ къызыхэкIа хьэ-
ры пыбзэми урысыбзэми 
«аманат» фIэщыгъэр щызе-
зыхьэ псалъэм и мы хьэ нэм 
теухуащ. А Iыхьэм щIэны-
гъэрылажьэм къыщыдгуре-
гъаIуэ псалъэм и мыхьэнэ 
дыдэмрэ ар политикэм еп-
ха термин щыхъукIэ, къи-
кIым зэрызихъуэжымрэ. 
Политикэ зэгурыIуэныгъэ -
кIэ къэралитI щызэбгъэдэу-
вэм деж, зым адрейм ири-
та псалъэр зэригъэпэжы-
нум и щыхьэту, анэмэтхэр 
зэIэпах. Апхуэдэхэм я щап-
хъэщ Кавказым ираша щIа-

КъБКъУ-м и щIэныгъэ библиотекэм 
пшыхь гуапэ щекIуэкIащ. Абы ща-
гъэлъэпIащ иджыблагъэ УФ-м и Тха-
кIуэхэм я зэгухьэныгъэм хагъэхьа уса-
кIуэ Нэгъуей Радимэ. Ар къызэрагъэпэ-
щащ КъБКъУ-м и библиотекэм и лъа-
хэхутэ къудамэм и лэжьакIуэхэм. 

НЭГЪУЕЙ Радимэ и псалъэхэр зыщIэлъ 
уэрэдкIэ зэхыхьэр къызэIуаха нэужь, 
 кърихьэлIахэр библиотекэм и лэжьакIуэ 
Къэмбэчокъуэ Альбинэ хигъэгъуэзащ ар 
пасэу усэ тхыным зэрыдихьэхам, и япэ 
усэ цIыкIухэр, Iуэтэжхэр, теплъэгъуэ гъэ-
щIэгъуэнхэр зыгъэпIейтей Iуэхугъуэхэм, 
дыкъэзыухъуреихь дунейм и къэхъукъа-
щIэхэм, япэ лъагъуныгъэм зэрытриу -
хуам, иджыри еджапIэм щIэсу тхэн щIи-
дзами, и тхыгъэхэр гъэпщкIуауэ, и ныб-
жьэгъу дыдэхэр, Iыхьлыхэр мыхъумэ 
 нэгъуэщIхэм дзыхь яхуимыщIурэ зэри-
хьэу къызэрекIуэкIам. 

1980 гъэм Бахъсэн районым хыхьэ 
ХьэтIохъущыкъуей Ищхъэрэ къуажэм и 
курыт еджапIэр ехъулIэныгъэкIэ къиуха 
нэужь, Нэгъуей Радимэ щеджащ Став-
рополь щыгъыным и зэхэлъыкIэм щы-
хуагъасэм. А IэщIагъэ дахэр зригъэгъуэт-
ри Налшык и «Дом моды» IуэхущIапIэм 
технологыу щылэжьащ. 

Къуажэ курыт еджапIэм щыщIэса зэ-
маным Радимэ и егъэджакIуэу щытащ 
усакIуэ, тхакIуэ, уэрэдус, республикэм 
фIыуэ къыщацIыхуу щыта Джэдгъэф 
 Хъусен. А цIыху щыпкъэрауэ жыпIэ хъу-
нущ зи фIыгъэр Радимэ адыгэбзэр фIыуэ 
зэрилъэгъуар, усэ тхыным и псэр къызэ-
рыхуэушар. Тхылъ щхьэхуэу къыдэкIыным 
ипэ къихуэу Нэгъуейм и усэхэр къыте-
хуэурэ къекIуэкIащ ди республикэм и 
 газетхэм, журналхэм, радиокIи телевиде-
нэкIи къат.

ГъащIэр зэмыфэгъу Iэджэу зэрызэ-
хэлъыр ди нэгу къыщIэзыгъэхьэ «Уэс 
Iэпэхъ» зыфIища и япэ тхылъыр Нэ-
гъуейм къыщыдигъэкIар 2013 гъэрщ. Абы 
къыкIэлъыкIуащ «Лъэмыж хъыринэр». Зи 
гугъу тщIы тхылъхэм пэублэ псалъэхэр 
хуатхащ республикэм и усакIуэ цIэры-
Iуэхэм. «Япэ дыдэу сэ Радимэ и усэхэр 
сфIэгъэщIэгъуэн зыщIар зэрытхэ бзэрщ. 
Бахъсэн диалектыр щIэщыгъуэ сщызыщI 
литературэбзэ къабзэкIэ матхэ ар. Ради-
мэ и усэхэм къыпхрощ дунейм и еплъыкIэ 
дахэр, цIыхур зыгъэпIейтей Iуэхугъуэхэр, 
гъащIэр икъукIэ фIыуэ зэрилъагъур», - 
дыкъыщоджэ абыхэм.

Гупсысэ куукIэ гъэнщIа Радимэ и усы-
гъэр къуэпсыбэщ, плъыфэбэщ. Ахэр нэ-
хъыбэу хуэгъэзащ дунейм и къэхъукъа-
щIэхэм, дыкъэзыухъуреихь щIыуэпсым, 
щалъхуа хэкум, анэм, анэшхуэ гумащIэм, 
фIылъагъуныгъэ къабзэм, нэгъуэщI 
 куэдми. Дунейм и хабзэхэм езыр зэ реплъ 
нэмкIэ тхылъеджэри иригъэплъын, и 
гупсысэм фIы и лъэныкъуэкIэ зригъэ-
хъуэжын хузэфIокI абы. Радимэ и Iэда-
къэщIэкIхэр лъэпкъ гупсысэкIэ псыхьащ. 
И хэкум, щалъхуа щIыналъэм теухуа 

усэхэр абы щыхьэт тохъуэ. Лъэпкъым 
 хуиIэ фIылъагъуныгъэм епхащ и анэ-
дэлъхубзэм Радимэ хуиIэ лъагъуныгъэри 
- адыгэбзэ-анэбзэр зыпищI щыIэкъым. 
Дунейм и теплъэм, гъэм и зэман зэблэ-
хъугъуэхэм теухуа усэ гупышхуи иIэщ абы. 

Нэгъуейм и усэхэм къеджащ адыгэбзэ 
къудамэм щеджэхэу КъуэщIысокъуэ 
 Елдар, Ефэнды Регинэ, Щомахуэ Алёнэ, 
Хъуран Iэсият, Къылыш Камиллэ, Еры-
джокъуэ Азидэ, Молэ Миланэ, Мэрем къул 
Элеонорэ, Куэцэ Аринэ, Ахъумашэ Аидэ, 
Ашэбокъуэ Дианэ, Ирыгу Иринэ, Хьэмжу 
Марат сымэ. 

Поэзием къызэрыхэщымкIэ, анэм и 
 образыр пэжыгъэм, фIылъагъуныгъэ 
 къабзэм и нагъыщэщ. Анэм нэхърэ нэхъ 
лъапIэ, нэхъ укъызыгурыIуэ, къомыфы-
гъуэ-къомииж дунейм тету къыщIэкIын-
къым, ауэ анэм зыкIи пебдзых хъунукъым 
анэшхуэри. Анэшхуэ куэщIым ирапIыкIа, 
анэшхуэ жьэгум пэрыса дэтхэнэми ар 
къыгуроIуэ. Щхьэусыгъуэ гуэрхэмкIэ а 
фIыгъуэм хэна тхылъеджэхэм я деж 
анэшхуэм и IэфIагъыр нихьэсын хузэ-
фIокI Радимэ. 

Нэгъуейм и дэтхэнэ усэми гупсысэ нэху 
гуэрым укъыхуегъэуш, уи гурыщIэр къы-
зэщIегъэлыдэри гупсысэм и дамэ къып-
трегъакIэ. Гупсысэмрэ гурыщIэмрэ щызэ-
хэшэпсыхьащ а усэхэм. Лъагъуныгъэ 
 къабзэр, пэжыр и гъащIэ гъусэу, и щIэ-
гъэкъуэну къыдокIуэкI Радимэ. И Iэда-
къэщIэкIхэм къыщиIэт темэхэр псори 
 лъагъуныгъэм зэIыхьлы ещI.

Нэгъуей Радимэ унагъуэ дахи иIэщ: 
щIалитIрэ хъыджэбзрэ игъэсащ, гъуэгу 
захуэ тригъэуващ. Ар анэшхуэ гумащIэщ, 
зыпищI щымыIэ къуэрылъху-пхъурылъху 
цIыкIухэр къыщIохъуэ. 

Пшыхьым зрагъэхьэлIащ Радимэ и 
ныбжьэгъухэмрэ и лэжьэгъухэмрэ. Ап-
хуэдэу къэпсэлъащ Абазэ ФатIимэ, фи-
лологие щIэныгъэхэм я доктор, Гумани-
тар къэхутэныгъэхэмкIэ Къэбэрдей-Балъ-
къэр институтым и лэжьакIуэ Алъхъэс 
Светланэ, КъБР щIыхь зиIэ и артист, 
уэрэд жыIакIуэ Зеущэ Iэуес, Щоджэн-
цIыкIу Алий и цIэкIэ щыIэ фондым и тхьэ-
мадэ ЩоджэнцIыкIу Леонид, Марко 
 Вовчок и цIэр зезыхьэ унэ-музейм и уна-
фэщI Лэжьэрей Инессэ, УФ-м и Тха-
кIуэхэм я зэгухьэныгъэм хэт Мэкъуауэ 
Амир,  КъБР-м и ТхакIуэхэм я зэгухьэны-
гъэм хэт, усакIуэ икIи дохутыр ПщыукI 
Латмир, психологие щIэныгъэхэм я кан-
дидат, КъБКъУ-м и доцент Кумыщ Рим-
мэ, филологие щIэныгъэхэм я кандидат, 
уни верситетым адыгэбзэмрэ ли тера ту-
рэм кIэ кафедрэм и егъэджакIуэ Хьэщ-
хъуэжь  Заретэ, педагогикэ щIэныгъэхэм 
я кандидат, университет библиотекэм и 
лэжьакIуэ Борэн Мадинэ сымэ, нэгъуэщI-
хэри. Дэтхэнэри абы ехъуэхъуащ илъэс 
куэдкIэ ди литературэм ехъулIэныгъэкIэ 
хуэлэжьэну, и усэбзэр жыжьэ Iуну. Пшы-
хьыр зэхуащIыжащ Нэгъуей Радимэ и 
уэрэдыщIэкIэ. 

ТЕКIУЖЬ Заретэ. 

КъытщIэхъуэ щIэблэм ядэлэ-
жьэныр, я зыгъэпсэхугъуэмрэ 
зыужьыныгъэмрэ пыщIа Iуэху 
щхьэпэхэр къызэгъэпэщыныр -  
балигъыпIэм нэмысахэр щIэп-
хъаджагъэм щыхъумэнымкIэ 
сэбэпу къалъытэ Урысей  
 МВД-м Тэрч районым щиIэ 
 къудамэм и лэжьакIуэхэм. 
Абыхэм щIэх-щIэхыурэ зэхашэ 
спорт зэпеуэхэр, зыплъыхьакIуэ 
яшэ, къэралым щызекIуэ хаб-
зэхэм теухуа дерсхэм щIа-
гъэдэIу. 

ГЪУНАПКЪЭХЪУМЭМ и ма-
хуэм ирихьэлIэу район ОМВД-м 
балигъ мыхъуахэм я IуэхухэмкIэ 
и инспекторхэм Тэрч къалэм дэт 
«Ладья» шахмат клубым и гъэ-
сэн хэм я зэхьэзэхуэ ирагъэ кIуэ-
кIащ. 

Ахэр ерыщу икIи яфIэгъэщIэ-
гъуэну хэтащ зэпеуэхэм. Дэтхэ-
нэри хуэпабгъэрт текIуэныгъэм, 
и хьэрхуэрэгъур зэрыхигъэ щIэ-
ным. 

- Шахматхэр - губзыгъэхэм, 
еры щу хэкIыпIэхэр къэзылъы-
хъуэхэм я джэгукIэщ. Ахэр са-
бийхэм адэкIи я гъащIэм къа-
щыхуэсэбэпынущ, - жаIэ поли-
цейхэм.

Зэхьэзэхуэ гуащIэм щытекIуа-
хэр наIуэ хъуащ. Хъыджэбз 
цIыкIухэм я зэпеуэм япэ щищащ 
Жылаухэ Риланэрэ Элинэрэ, 
Джатэгъэжь Викторие сымэ. 
ЩIалэ цIыкIухэм ящыщу бжьыпэр 
яубыдащ Iэщыж Iэдэм, Сокъур 
Тимур, Къа зий Тамерлан. Абыхэм 
иратынущ Къэбэрдей-Балъ-
къэрым щыIэ Къэрал кIуэцI 
IуэхухэмкIэ министерствэм и 
щIыхь тхылъхэр.

Полицейхэм ныбжьыщIэхэм 
фIыщIэ хуащIащ зэпеуэм жы-
джэру зэрыхэтам папщIэ, спор-
тым ехъулIэныгъэ лъагэхэр щы-
зыIэрагъэхьэмэ зэрагуапэри 
жраIащ.

ДЫГУЛЫБГЪУ  Жантинэ.

ТхылъыщIэТхТхыхылылълъъыщщыщIIэщIэIэ

Шэрджэс-урысей зэхущытыкIэр
 1552 - 1829 гъэхэм

лэхэр урысыдзэм хагъэхьэу, 
Бытырбыху щрагъаджэу, 
европей гупсысэкIэ зэрыра-
тынум хущIэкъуу, нэгъуэщIу 
жыпIэмэ, къару нэхъыбэ 
зыбгъэдэлъ къэралыгъуэм 
хуэщхьэпэн цIыху лIэужьы-
гъуэ къыхащIыкIыным елIа-
лIэу къызэрекIуэкIар. Уры-
сеймрэ Каказымрэ я гугъу 
пщIымэ, Уэз ФатIимэ и 
лэжьыгъэр щыхьэту къоув 
апхуэдэ щапхъэхэм яхыуб-
жэфын япэ зэпыщIэны-
гъэхэр Мэзкуу пщыгъуэмрэ 
Къэбэрдеймрэ зэрыпха-
шамкIэ. Псори зыщыгъуазэ 
тхыдэ хъыбархэм кърип-
лъэж хуэдэурэ, ФатIимэ, 
япэрауэ, дызэсэжа тхыдэ 
теплъэгъуэхэм нэгъуэ щIы-
нэкIэ дрегъэплъ. ЕтIуанэра-
уэ, адыгэ-урыс зэхущы ты-
кIэр Iыхьэ-Iыхьэу егуэшри, 
анэмэту ята щIалэ цIыкIухэм 
ятепсэлъыхькIэрэ, пщы-
гъуитIым яку дэлъа зэгуры-
Iуэныгъэр зауэм зэрыхуэ -
кIуа гъуэгум ироплъэ. 

КъыкIэлъыкIуэ тхылъ Iы-
хьэхэм Уэз ФатIимэ щы-
зэпкърех езым пкъыгъуищ 
ирищIыкIа Урысеймрэ Шэр-
джэсеймрэ я зэбгъэдэ ты-
кIэр. Анэмэт Iуэхугъуэм 
шэр джэсхэмрэ урысхэмрэ  
я зэхуакум зэрызыщиужьа 
щIыкIэр къызэригъэлъа-
гъуэм ипкъ иткIэ, щIэныгъэ-
рылажьэм зэщIигъэуIуэ зэ-
маныр илъэс 300-м хуэбгъэ-
кIуэфынущ. «Дэ ди гуэ шы-
кIэр Броневский Семён и 
гуэшыкIэм тохуэ, - жеIэ езы 

ФатIимэ. - Дэ ар зы налъэ-
кIэ иридгъэкъуну дыхуейуэ 
аркъудейщ. Ар «лIыкIуэхэм 
я лъэхъэнэ» зыфIэтща зэ-
мани а зэхущытыкIэм зэ-
рыхэтарщ, а щапхъэр икIи 
Урысеймрэ Кавказымрэ я 
зэхущытыкIэр зытетар наIуэ 
къызэрыпщIыф Iэмалщ. 
Абы къыхэкIыу, дызытеп-
сэлъыхьыпхъэ лъэхъэнэхэр 
щы мэхъу: «лIыкIуэхэм я 
лъэ хъэнэ» (1552 - 1721); 
«щIы налъэкIуэцI диплома-
тие» (1722 - 1763); «Кавказ 
за уэм и япэ Iыхьэ (1763 - 
1829)». 

ГъэщIэгъуэнщ Уэз Фа-
тIимэ «шэрджэс», «Шэр-
джэсей» фIэщыгъэхэм 
 ятеухуауэ иIэ еплъыкIэри. 
Ар и акъылэгъущ адыгэ хэ-
кум Шэрджэсей цIэр щIи-
гъуэта щхьэусыгъуэр пщы 
КIэс зэрызэфIигъэувам 
къы хэкIауэ жызыIэхэм. 
 Нэгумэ Шорэ и «Пщы(р) 
КIэс(щ)» псалъэ зэпхар 
 къегъэсэбэпри, ар щIына-
лъэцIэм зэрыхуэкIуа гъуэ-
гум ироплъэ ФатIимэ: 
«Пщы(р) КIэс(щ) ейщ», нэ-
гъуэщIу жыпIэмэ, «КIэс зи 
цIэ пщым ей». «Дэ дызэреп-
лъымкIэ, - етх абы адэкIэ, 
«шэрджэс» лъэпкъыцIэр 
япэу къэзыщтар хьэрып, 
перс щIэныгъэлIхэрщ, евро-
пеибзэхэм ар хуэмурэ 
«Шэр джэсей (Черкесия) 
цIэм щыхуэкIуэжащ». 

НапэкIуэцI 630-м нэбла-
гъэ тхылъышхуэм щхьэфэ-
ду утепсэлъыхьыну хуэфа-
щэкъым икIи гугъущ. Ауэ 
зыпэрыхьа темэр сыт щы-
гъуи нэгъэсауэ уи пащхьэ 
кърилъхьэн зи хабзэ, ар 
икIи IупщIу зэпкърыхауэ 
къыббгъэдэзылъхьэжыф 
Уэз ФатIимэ и тхылъыр 
 нэхъ еджэгъуафIэ хъун пап-
щIэ, пкъыгъуэ-пкъыгъуэ кIэ-
рэ зэпыудауэ цIыхухэм я 
 пащхьэ къилъхьэн хуей 
къы щIэкIынщ, сыту жы пIэ-
мэ, щIэныгъэлIым и бзэр 
дэтхэнэ зым дежкIи къэ-
щтэгъуафIэкъым. ИтIани, 
дэфтэр гъуэтыгъуейхэр 
 утыку къизыхьэрей хъы-
джэбзым и лэжьыгъэри, и 
Iуэху еплъыкIэри апхуэдиз-
кIэ щIэщыгъуэщи, зи 
лъэпкъ зыгъэлъапIэм зы-
хигъэкIыж хъунукъым. 
Илъэс щэ бжыгъэкIэ къа-
фIэщIа гуэрым асыхьэтым 

нэхушхуэ трезыгъадзэ щы-
хьэт нахуэхэр зыщIыпIэ 
«къызэрыщыщIитIыкIы-
фым» ищIыIужкIэ, ФатIимэ 
а къигъуэтам ди зэхэ щIы-
кIым щихъуэжыпхъэри 
гунэсу къыббгъэделъхьэ. 
Апхуэдэ щапхъэхэм язу 
адыгэбзэм къидгъэзэгъащ 
адыгэхэр Пётр Езанэм 
зэрыдекIуэкIа щIыкIэр 
къыщыгъэлъэгъуа пычы-
гъуэр: 

«Пётр Езанэм Къэбэр-
дейм и пщы пашэхэм яхури-
гъэхьа грамотэхэр (1711, 
1713, 1721, 1723) щыхьэту 
къоув лъэныкъуитIым зэ-
даухуар зауэ-политикэ зэ-
гурыIуэныгъэу зэрыщытыр. 
Ар IупщIу къегъэлъагъуэ 
Пётр Езанэм 1709 гъэм ма-
заем и 15-м Азов и губер-
натор Толстой Иван адыгэ-
хэм щэхуу ягурыIуэн зэры-
хуейм щытепсэлъыхьу хури-
гъэхьа тхыгъэм. «Иджыпсту 
кърымхэм езауэ [шэр-
джэсхэм], - етх Пётр Еза-
нэм, - дэ къыдгухьэн ядэну 
пIэрэ?» Урыс пащтыхьым 
Толстой Иван и пщэ дилъ-
хьауэ щыта а къалэн щэхур 
и кIэм нигъэсауэ щытащ 
пщы Бекович-Черкасский 
Александр, езы адыгэхэр 
пащтыхьым дызыгуэгъэхьэ 
жаIэу къелъэIуа хуэдэу Iуэ-
хур къызэригъэпэщри. Уры-
сейм лIыкIуэ Iуэхухэр зэры-
щызэрахьэ хабзэр зэрыла-
жьэр апхуэдэут: мэзкуу 
 пащтыхьыгъуэм япэу зы-
къыхуэзыгъазэ лъэныкъуэр 
зэгурыIуа къэралитIым я 
нэхъ лъахъшэ хъурт». 

Фигу къэдгъэкIыжынщи, 
Уэз ФатIимэ тхыдэ щIэны-
гъэхэм я докторщ, КъШР-м 
Гуманитар щIэныгъэхэмкIэ 
и институтым хыхьэ къуда-
мэхэм я зым и унафэщIщ. 
Бытырбыху дэт къэрал уни-
верситетыр 1987 гъэм дип-
лом плъыжькIэ къиухащ, и 
кандидат диссертацэр                 
СССР-м ТхыдэмкIэ и инсти-
тутым щыпхигъэкIащ. Нобэ 
зи гугъу тщIы тхылъыр 
Бытырбыху дэт ЩIэныгъэм-
кIэ Урысей академием 
(РАН) ТхыдэмкIэ и инсти-
тутым абы 2019 гъэм щып-
хигъэкIа доктор лэжьы-
гъэщ. 

Уэз ФатIимэ и Iэдакъэ 
къы щIэкIащ «Шэрджэсейм 
и тхыдэм теухуа очеркхэр» 
тхылъыр, адыгэ тхыдэм 
 теухуауэ лэжьыгъи 100-м 
щIигъу. Абыхэм уащро-
хьэлIэ Мэзкуу, Бытырбыху, 
Анкара, Дон-Iус-Ростов, 
Тамбов, Къэзан, Налшык, 
Мейкъуапэ, Псыхуабэ, Чер-
кесск къыщыдэкI щIэныгъэ 
тхылъхэм.  

ЧЭРИМ  Марианнэ.

Мэремыкъуэ Хъусен Билал и къуэр
ныбжьыр илъэс 74-м иту ду-
нейм ехыжащ КъБР-мрэ 
КъШР-мрэ я цIыхубэ артист 
Мэремыкъуэ Хъусен Билал 
и къуэр.

Хъусен Билал и къуэр 
 Бахъсэн щIыналъэм хыхьэ 
Ислъэмей къуажэм 1948 
гъэм мазаем и 12-м къы-
щалъхуащ. Уэрэд жыIэн па-
сэу щIидзащ абы. Курыт 
школыр къызэриухам щы-
хьэт техъуэ тхылъыр къыIэ-
рыхьэжа нэужь и мурадащ 
юридическэ факультетым 
IэщIагъэ щызригъэ гъуэты-
ну, ауэ я школым и унафэ-
щIым щIалэм чэнджэщ 
 къритащ музыкэ училищэм 
щIэтIысхьэну. Артист IэщIа-
гъэм хуеджэ щIалэм дзэ 
 къулыкъур щрихьэкIащ 
 Куйбышев дэт гарнизоным 
уэрэдымрэ къафэмкIэ и 
 ансамблым. Абы къыдэкIуэу 
и еджэным щыпищэрт 

музыкэ училищэм пщы хьэ-
щхьэкIэрэ студентхэм 
 ядэ лажьэ и  къудамэм, 
самодея тельностым хэтхэм 
я  щIы налъэ, республикэ 
зэпеуэ хэм мы  зэ-мытIэу щы-
те кIуащ. Еджэныр къиуха 
нэужь Къэрал му зыкэ те-
атрым щыла жьэурэ абы 
 радиом щригъэтхащ «На-
нэ» композицэр (Що джэн-
цIыкIу Алий и усэм макъа-
мэ щIилъ хьэ ри).

Мэремыкъуэ Хъу. Б. и гъа-
щIэ псор я щапхъэ нэсщ 
 дыщалъхуа республикэм 
хуэпэжыным, ифI зы хэлъ-
хэм телэжьэным. Абы хэлъ-
хьэныгъэшхуэ хуищIащ 
цIыхубэ уэрэдым зегъэу-
жьы ным икIи творческэ 
лъэу жьышхуэ къигъэнащ. И 
зэчиймрэ и акъылыфIа-
гъымрэ я фIыгъэкIэ Кавказ 
Ищхъэрэм и щэнхабзэм и 
лэжьакIуэ цIэры Iуэхэм я са-

тырым хуэфэщэн увыпIэ 
щиубыдащ.

ПIалъэ кIэщIым къри-
убыдэу Мэремыкъуэ Хъусен 
хъуауэ щытащ Къэбэрдей-
Ба лъкъэрым щынэхъ 
цIэрыIуэ дыдэ артистхэм 
ящыщ. Псори зэхэту абы 
уэрэд 300-м щIигъу игъэ-
зэщIащ, композитор цIэ-
рыIуэхэу Къардэн Хьэсэн, 
ХьэIупэ ДжэбрэIил, Балэ 
Мухьэдин, Жырыкъ Заур, 
Къэбэрдокъуэ Борис, Даур 
Аслъэн сымэ ятхауэ.

Мэремыкъуэ Хъу. Б. жиIэу 
щытащ: «Щэнхабзэ зимыIэ 
лъэпкъыр лъэпкъкъым, икIи 
ар зэхьэлIар макъамэм и 
закъуэкъым».

ЦIыху гуапэм, зэчиифIэм, 
псэ къабзэм и фэеплъ нэхур 
игъащIэкIэ дигу илъынщ.

КъБР-м ЩэнхабзэмкIэ и 
министерствэ.

Гупсысэ нэхухэр

ЩIэблэм я
нэIэ трагъэт

Адыгэшым и
ехъулIэныгъэщIэ

«Нэсри къэсыжауэ уадыгэлIщ, 
Алёнэ! Амырхъан хуэсакъ! Ды-
къыдэпхыжащ!» - гуапэу хуатх 
Алёнэ и ехъулIэныгъэхэм игъэ-
гушхуа щIалэгъуалэм. Уигу хэзы-
гъахъуэ Iуэхугъуэщ ди шухэм ядэ-
щIыну Италием щыщ адыгэ уна гъуэ 
Сан-Россоре шыгъэжапIэм къызэ-
рекIуэлIари. 

Чемпионатыр зэриухам и гугъу 
тщIымэ, япэ увыпIитIыр Эмират Зэ-
гуэтхэм щыщ щIалэхэм къахьащ: 
япэр - Салем Аль-Китби, етIуанэр 
- Мансур Аль-Фарези. Щежьа щIы-
пIэм я Iэпэр зэрыIыгъыу ахэр 
къыIухьэжащ. Ещанэ увыпIэр Чи-
лим щыщ Бони Виадэ де Виверэ 
къихьащ. Ар а къэралым шыгъажэ 
IуэхукIэ и япэ ехъулIэныгъэщ. Гуп 
зэпеуэр и кIэм нэзыхьэсыфа къэра-
лищым япэ увыпIэр Испанием, етI-
уанэр - Бразилием щыщ гупым, 
ещанэр - Франджым къикIахэм 
иратащ. 

«ТекIуар зытекIуэжаращ», - жаIэ. 
Езыхэм я щхьэ япэ ирамыгъэщу, 
лъэпкъыцIэр зезыхьэ шым и хьэ-
тыр кIэ апхуэдиз ныбжьэгъу лъэп-

къым къыхуащIу къекIуэлIэжа ди 
щIалэхэр зыIэтыпхъэ IуэхущIапIэ  
ди мащIэ хуэдэкъым. Ауэ зэкIэ 
адыгэшым и щхьэр къегъэIэтыжын 
Iуэхур уней жыпхэм къикIа мылъку-
кIэ фIэкIа зэфIэха хъуркъым. Уеб-
лэмэ, зыхуей хуэзауэ шыхэм зыщ-
рагъэукъуэдиин, зэманым лъэщIы-
хьэ шыгъэжапIэ диIэкъым. Аращи, 
дызэлэжьын, едгъэфIэкIуэн, ды-
щIыхущIэмыхьэн ди куэдщ. 

Накъыгъэм и 26-р шы зезыхуэ -
хэм я махуэу жаIэ. Ар ди щхьэу-
сыгъуэу дыхуейт Пизэ щекIуэкIа 
чемпионатым хэту къекIуэлIэжа ди 
щIалэхэр ехъулIэныгъэщIэхэм тед-
гъэгушхуэну, Сан-Россоре шыгъэ-
жапIэм щекIуэкIа зэхьэзэхуэм ди 
лъэпкъэгъухэр хэту зэрытлъэгъуа 
къудейм насыпыфIэ дызэрищIар 
ялъэдгъэIэсыну. 

МызыгъуэгукIэ хьэрыпыш гъэфIа-
хэм далъэщIэмыхьами, псори дя-
пэкIэщ. Адыгэшым и фIыгъэкIэ 
цIыхуу зэуIуа хъуам я бжыгъэр 
жытIэм и щыхьэту къоув.

ХЬЭПЦIЭ Iэуес. 

Гъэм и хуабэгъуэм мэ-
зым ухуэбэлэрыгъ зэры-
мы хъунур абы и хъума-
кIуэхэм фIыуэ къагуроIуэ.

Я КЪАЛЭНХЭР яхуэгъэзэ-
щIэн папщIэ иджырей 
Iэмэпсымэрэ техникэу Къэ-
бэрдей-Балъкъэрым и мэз-
хъумапIэхэм 150-м нэблагъэ 
къыщызэрагъэпэщащ. Абы 
Iэмал къаритынущ мэзылъэ 
щIы пIэхэм я нэхъыбэр я 
нэIэм щIэтынымкIи, зэры-
мыщIэкIэ мафIэс къэхъумэ, 
псын щIэ рыщIэу Iуэхур 
гъэзэкIуэ жынымкIи. 

Мы зэманым лэжьакIуэ-
хэм яхъумэ жыг зэмы лIэу-
жьыгъуэ куэду зэхэт мэ-
зылъэу гектар 1400-м нэб-
лагъэ. Абыхэм ящыщу гек-
тар 200-м нэхърэ нэхъыбэр 
гъэ тIысыныпхъэу зыщыгугъ 
жы гыщIэ цIыкIухэм я хьэ-
сапкъэщ. Гъэмахуэр къэкIы-
гъэхэм зыщаужь лъэхъэнэу 
зэры щытыр къагурыIуэу, 
дэтхэнэ зы жыгми хуосакъ.

ШЭРЭДЖ Дисэ.

Ди мэзхэр

 

Шыгъажэ


